
I.УЛЫЎМА ҚАҒЫЙДАЛАР

1.1. Усы жәмәәтлик шәртнама  (кейинги орынларда «Шәртнама» деп жүритиледи) ________________________________________________________________________________ да
                                                                      (кәрхана, шөлкем, мәкеме атамасы)*
жумыс бериўши менен ислеўшилер арасындағы мийнетке байланыслы, социаллық-экономикалық ҳәм кәсипке байланыслы мүнәсибетлерди тәртипке салыўшы локаль норматив ҳүжжет болып есапланады. 

Усы Шәртнаманың тәреплери төмендегилер болып есапланады: 

Жумыс бериўши ____________________________________________________________
________________________________________________________________________бир тәрепте 
(тиккелей жумыс бериўши ямаса ол ўәкиллик берген ўәкиллер көрсетиледи)

Ислеўшилер ўәкили __________________________________________________________ 
(кәсиплик аўқам комитети (кәсиплик аўқам шөлкемлестириўшиси)**
1.2. Шәртнама  еки тәреп қол қойғаннан соң өз күшине киреди ҳәм _____________________________ ге шекем әмел етеди. Белгиленген мүддет тамамланғаннан соң, жәмәәтлик шәртнама тәреплер жаңа шәртнама дүзгенге шекем ямаса әмелдеги шәртнаманы өзгерткенге шекем, толықтырғанға шекем әмелде болады.

1.3. Усы Шәртнама Жумыс бериўшиге ҳәм Кәрхананың барлық ислеўшилерине, соның ишинде жәмәәтлик шәртнама күшке киргеннен кейин жумысқа қабыл етилген ислеўшилерге де қолланылады.
Усы Шәртнамада нәзерде тутылған жағдайларда оның айырым қағыйдалары төмендегилерге де қолланылады:

· ислеўшиниң шаңарақ ағзаларына;

· жасына байланыслы пенсияға шығыўы мүнәсибети менен мийнет мүнәсибетлери жумыс бериўши тәрепинен бийкар етилген шахсларға;

· кәсиплик аўқам комитетиниң штаттағы ислеўшилерине;

· усы мәкемеде мийнет ўазыйпаларын орынлаў менен байланыслы ҳалда жарақатланыўы, кәсип кеселликлерине шалыныўы ямаса ден саўлығының басқа түрли жарақат алыўы себепли зыян жеткизилиўи ақыбетинде жәбирленген бурынғы ислеўшилерге;

· мийнетте майып болыўы, кәсип кеселлиги ямаса мийнет ўазыйпаларын орынлаў менен байланыслы болған ҳалда ден саўлығына басқаша түрде жарақат алыўы себепли набыт болған ислеўшиниң қарамағында болған ҳәм жеткизилген зыян төлемин алыў ҳуқықына ийе болған мийнетке қәбилетсиз шахсларға;

· пуқаралық-ҳуқуқый тийкардағы шәртнамалар бойынша жумыс ислеп атырған шахсларға;
· кәсиплик аўкам ағзаларына (кәсиплик аўқам бюджети есабынан берилетугын қосымша жеңилликлер бөлиминде).

1.4. Өзбекстан Республикасы Министрлер Кабинетиниң 2006 жыл   11 январьдағы 4-санлы қарары менен тастыйықланған «Касанашылық ҳаққындағы Қағыйда»ға муўапық усы Шәртнаманың жумыс ҳәптесиниң мүддетине (4.1.-пункти), түнги ўақыттағы ҳәм кешки сменадағы жумыс ушын көбейтилген муғдарда төленетуғын ҳақыға (5.12.1.-киши пункти), жумыс ўақтынан тысқары жумыслар, дем алыс күнлери ҳәм байрам күнлериндеги жумыслар ушын көбейтилген муғдарда төленетуғын ҳақыға (5.12.2.-киши пункти) тийисли норматив қағыйдалары касанашыларға тийисли емес.
1.5. Өзбекстан Республикасы Әдиллик министрлигиниң 2020-жыл 28-марттағы 3228-саны менен дизимге алынған Өзбекстан Республикасы Бәнтлик ҳәм мийнет қатнаслары министрлигиниң 2020-жыл 25-марттағы 9-2020/Б-сан буйрығы менен тастыйықланған “Карантинге  байланыслы ис-иләжлерди әмел етиў ўақтында хызметкерлердиң аралықтан жумыс усылында, қолайластырылған жумыс кестесинде яки үйде ислеўге өткериўдиң ўақытша тәртиби ҳаққындағы Қағыйда” ға байланыслы  коронавирус инфекциясы тарқалыўының алдын алыўға қаратылған ис-иләжлерди әмелге асырыў  ўақтында хызметкерлер жумыс бериўши менен дүзилген мийнет шәртнамасына киргизилетуғын өзгерислер тийкарында аралықтан жумыс усылында, қолайластырылған жумыс кестесинде яки үйде ислеўге өткерилиўи мүмкин.
Бундай жағдайларда:

Аралықтан жумыста ислеўши хызметкер жумыс ўақтында өз қалеўине бола бөлистирилиўин есапқа алған ҳалда, ол тәрептен орынланған жумыслар ушын бир есе муғдарда мийнет ҳақы төленеди. Бундай хызметкерге  салыстырмалы  жумыс ўақтынан  тысқары, дем алыў ҳәм байрам күнлериндеги жумыс, сондай-ақ түнги ўақыттағы жумыс ушын мийнетке ҳақы төлеў шәртлери қолланылмайды:

Хызметкер қолайластырылған жумыс кестесине өткерилгенде оның мийнет дем алысы кестесине муўапық мийнет дем алысы, ўақытша мийнетке жарамсызлығы бойынша напақа алыў ҳәмде нызам ҳүжжетлеринде ҳәм жәмәәтлик шәртнамаларде нәзерде тутылған басқа ҳуқықлары сақланып қалады. Қолайластырылған жумыс  кестесине өткерилгенде хызметкерге ис ҳақы ислеген ўақтына яки ислеп шығарылған өнимге пропорционал түрде төленеди.

Үйде ислеўге өткерилген хызметкердиң дем алыс кестесине муўапық мийнет дем алысы, ўақытша мийнетке жарамсызлығы бойынша напақа алыў ҳәмде нызам ҳүжжетлеринде ҳәм жәмәәтлик шәртнамасында нәзерде тутылған басқа ҳуқықлары сақланып қалады.  
1.6.  Шәртнамаға өзгерис ҳәм қосымшалар киргизиў тәреплердиң өз-ара разылығы менен Мийнет кодексинде оны дүзиў ушын белгиленген тәртипте әмелге асырылады.  
1.7. Мийнет ҳақындағы нызамлар ҳәм басқа норматив ҳүжжетлер мазмунына исленген көрсетпелердиң барлығында олардың усы Шәртнаманы дүзиў ўақтындағы редакциясы нәзерде тутылған. 
1.8. Жумыс бериўши барлық хызметкерлерди, соның ишинде жумысқа жаңадан қабыл етилген хызметкерлерди жәмәәтлик шәртнама менен, сондай-ақ кәсиплик аўқамы комитети менен келисип қабыл етилген Кәрхананың басқа локал ҳүжжетлери менен таныстырыў, жәмәәтлик шәртнаманың мазмунына ҳәм орынланыў шәртлерине тийисли мағлыўматлардың әшкаралығын (мәжилислер, конференциялар, жуўапкер хызметкерлердиң есабатлары, мағлыўмат стендлери, тараўлық баспалар ҳәм тағы басқалар арқалы) тәмийинлеў миннетлемесин өз мойнына алады. 
II. ИСЛЕП ШЫҒАРЫЎ ҲӘМ ЭКОНОМИКАЛЫҚ ХЫЗМЕТ

2.1. Тәреплер мийнет ўазыйпаларының ҳадал ҳәм сапалы орынланыўы хызметкерлер абаданшылығының негизи екенлигин айырықша атап өтеди. 

2.2. “Жаңа Өзбекстанда 2022-2026 жылларда раўажландырыў стратегиясы”на муўапық өндирис қаржыларын азайтыў, өнимниң баҳасын түсириў ҳәмде Кәрхана абыройына зыян жеткизиў тәўекелшилигиниң алдын алыў бойынша ис-илажларды әмелге асырылыўында ҳәр тәреплеме көмеклесиў миннетин алған ҳалда тәреплер:
ислеп шығарыўды модернизациялаў ҳәм техник ва технологиялық жақтан жаңалаў, санаат, транспорт, байланыс ҳәм социаллық инфраструктура жойбарларын әмелге асрыўға бағдарланған белсене инвестиция сиясатын әмелге асырыў;

сыртқы ҳәм ишки базарларда товарлар ҳәм хызметлер бәсекелигин тәмийинлейтуғын өнимлердиң (жумыслардың, хызметлердиң) ҳәм технологиялардың жаңа түрлерин шығарыўды раўажландырыў;

энергия ресурсларының сарыпланыўын кемейтиў, энергияны тежеўши технологияларды ислеп шығарыўды кең ен жайдырыў, қайта тикленетуғын энергия тийкарларынан пайдаланыўды кеңейтиў, мийнет өнимдарлыгын асырыў;

шийки зат, материаллар ҳәм  толықтырыўшы бөлеклерин жеткерип бериўши шөлкемлерден мийнет саласындағы тийкар салыўшы принциплер ҳәм ҳуқықларға (кәсиплик аўқамларына бирлесиў ҳәм жәмәәтлик сөйлесиўлерди алып барыў ҳуқықы, балалар мийнети мәжбүрий мийнетти қадаған етиў, тең әҳмийетли мийнет ушын еркек ҳәм ҳаял-қызларға тең ҳақы төлеў, мийнет мүнәсибетлери саласында кемситиўлерге жол қоймаў) әмел етилиўин талап етиў;

масланыўшы баҳалар сиясатын әмелге асырыў бойынша келисип алады; 


2.3. Кәрхана искерлигин жақсылаў мақсетинде Жумыс бериўши: 

а) Кәрхананың табыслы жумыс алып барыўына, мийнет мәденияты ҳәм тәртибиниң көтерилиўине ерисиў, ислеўшилердиң кәсиплик маманлығын жетилистириў, тариф ставкалары ҳәм жумыс баҳаларының әмелдегилерге қарағанда пәсейиўине жол қоймаў;

 б) ислеп шығарыў бағдарламасын орынлаў ушын мийнет жәмәәтин материаллық-техникалық ресурслар ҳәм қаржы менен өз ўақтында тәмийинлеп барыў;

 в) мийнет өнимдарлығын жетилистириў, алдыңғы тәжирийбени өзлестириў, илим ҳәм техникалық жетискенликлерди әмелиятқа енгизиў ушын барлық шараятларды жаратыў;

г) ислеп шығарыў бағдарламасының орынланыўы, Кәрхананың финанс жағдайы ҳәм алынған пайданың жумсалыўы ҳаққында мийнет жәмәәтин турақлы түрде хабардар етип турыў;

д) Кәрхананың өзинде, зәрүр жағдайларда билимлендириў мәкемелеринде ислеўшилер ушын кәсиплик таярлық, басқа кәсипке үйретиў, қәнигелигин асырыў жумысларын алып барыў. (Кәсиплик таярлық, басқа кәсипке үйретиў, қәнигелигин асырыўдың түрлери ҳәм бундай оқыўларды шөлкемлестириў шәртлери, тәртиби, зәрүр кәсиплер ҳәм қәнигеликлер дизими тийисли Қағыйда да белгилеп қойылады (2-Қосымша);
е) касанашылық мийнетин нәтийжели шөлкемлестириў ушын касанашы менен дүзилген мийнет шәртнамасындағы жумысларды орынлаў ушын зәрүр үскенелер жеткерип бериў ҳәм оларға техникалық хызмет көрсетиў системасын шөлкемлестириў, әсбаплар, үскенелер, материаллар ҳәм ярым фабрикатлар менен тәмийинлеў, касанашыларды мәжбүрий тәризде қәўипсизлик техникасына оқытыў ҳәм басқа да нәрселерди нәзерде тутыўшы барлық шараятларды 3-Қосымшаға муўапық жаратыў;

ж) жәмәәтлик шәртнаманы дүзиўге, оның орынланыўы үстинен қадағалаўды жолға қойыўға, сондай-ақ Өзбекстан Республикасының Мийнет кодексинде, басқа нызамларында, Кәрхананың шөлкемлестириў ҳүжжетлеринде, жәмәәтлик келисимлеринде ҳәм усы жәмәәтлик шәртнамада нәзерде тутылған басқа мәселелерге байланыслы мағлыўматларды Кәсиплик аўқам комитетине усыныс етип барыў;

з) белгилеп қойылған мийнет тәртиби шеңберинде Кәсиплик аўқамы комитети менен бирге ислесиў, өз-ара билдирилген усыныс ҳәм талапларды өз ўақтында көрип шығыў, мийнет тартысларын сөйлесиўлер жолы менен шешиў;

и) Кәрхананы басқарыўда ислеўшилердиң әмелдеги нызамларға қайшы келмеген түрдеги қатнасын тәмийинлеў ушын шараятлар жаратыў;

к) Кәсиплик аўқам комитети ўәкилилерин Кәрхананың басқарыў органлары, хызметкерлердиң социаллық-экономикалық мәплери менен байланыслы қарарларды қабыл етиўши комиссиялар қурамына киргизиў;

л) Кәрхананы ҳәм оған тийисли турақ жайларды меншиклестириў ўақтында ислеўшилердиң мәплериниң сақланыўын тәмийинлеў;

м) рационализаторлықты раўажландырыў;

н) Кәрхананың жумыс нәтийжесиниң артыўына, шийки зат, материаллар, энергия ҳәм басқа ресурслардың үнемлениўине үлкен үлес қосып атырған ислеўшилерди хошаметлеп барыўды;
о) бәрше буўындағы кәсиплик аўқамлары ўәкиллериниң Устав ўазыйпаларын орынлаўы ушын жумыс орынларына  иркинишсиз кирип барыўын;

ө) Кәрханада Өзбекстан Республикасы Президентиниң 2019-жыл 30-июльдағы “Адам саўдасына ҳәм мәжбүрий мийнетке қарсы гүресиў системасын және де жетилистириўге байланыслы қосымша ис-илажлар ҳаққында”ғы ПФ-5775-санлы Пәрманы ҳәм  Өзбекстан Республикасы Министрлер Кабинетиниң 2018-жыл 10-майдағы “Өзбекстан Республикасында мәжбүрий мийнетти тоқтатыўға байланыслы қосымша ис-илажлар ҳаққында”ғы 349-санлы қарарына толық әмел етилиўин тәмийинлейди.
2.4. Кәсиплик аўқам комитети:
а) социаллық-мийнет қатнасықларына тийисли мәселелерди, сондай-ақ, ислеп шығарыў ҳәм социаллық-экономикалық машқалаларды шешиўде ислеўшилер атынан жумыс алып барыў; 

б) Кәрхананың басқарыў органларына сайланған, сондай-ақ ислеўшилердиң социаллық-экономикалық мәплери менен байланыслы қарарларды қабыл етиўши комиссиялар қурамына киритилген Кәсиплик аўқамы комитети ўәкиллери кәрхана ҳәм хызметкерлер мәплери жолында жумыс алып барыў;  

в) кәсиплик аўқамларына тән усыллар жәрдеминде, соның ишинде, ислеўшилер арасында мийнет жарысларын раўажландырыў, олардың мийнетиниң өнимдарлығын арттырыў, Жумыс бериўши менен биргеликте алдыңғы хызметкерлерди хошаметлеў системасын орнатыў арқалы Кәрхананың турақлы жумыс ислеўине көмеклесиў; 

г) ишки мийнет тәртиби қағыйдаларына, мийнет интизамына әмел етилиўине, мийнет ўазыйпаларының өз ўақтында ҳәм сапалы орынланыўына көмеклесиў; 

д) мийнетке ҳақы төлеў түрлери ҳәм системасын жетилистириў, Кәрхананы басқарыў, хызметкерлер мәплеринен келип шыққан ҳәм Кәрхананың қаржы имканиятларын итибарға алған ҳалда жәмәәтлик шәртнамаға қосымша жеңилликлер (кепилликлер) киритиў, ислеўшилердиң мийнет шәртнамасындағы ўазыйпаларын толық ҳәм сапалы орынлаўына көмеклесиўши социаллық-экономикалық раўажланыўдың ҳәзирги ҳәм келешектеги жоба ҳәм бағдарламаларын қабыл етиў сыяқлы мәселелер бойынша жәмәәтлик сөйлесиўлерди алып барыў бойынша усынысларды Жумыс бериўшиге киргизип барыў;
е) хызметкерлердиң рационализаторлық ҳәм ойлап табыўшылық жумысларында қатнасыўына көмеклесиў; 

ж) мәмлекетти модернизациялаў ҳәм жаңалаў, демократиялық ҳуқықый мәмлекет ҳәм пухаралық жәмийетти қурыў бағдарындағы тийкарғы бағдарламалардың орынланыўында кәрхананың қатнасыўын мониторинг қылыў жумысларында қатнасыў; 

з) электр энергиясы ҳәм жанылғы-энергетика ресурсларын үнемлеў бойынша ең жақсы басланғыш кәсиплик аўқамы шөлкеми тараўлық көрик-таңлаўында қатнасыў;
и) тараўлық көрик-таңлаўларында қатнасыў басламалары менен шығыў миннетлемелерин өз мойнына алады:

 к) Кәрханада Өзбекстан Республикасы Президентиниң 2019-жыл 30-июльдағы “Адам саўдасына ҳәм мәжбүрий мийнетке қарсы гүресиў системасын және де жетилистириўге байланыслы қосымша ис-илажлар ҳаққында”ғы ПФ-5775-санлы Пәрманы ҳәм  Өзбекстан Республикасы Министрлер Кабинетиниң 2018-жыл 10-майдағы “Өзбекстан Республикасында мәжбүрий мийнетти тоқтатыўға байланыслы қосымша ис-илажлар ҳаққында”ғы 349-санлы қарары талапларының орынланыўын тәмийинлейди ҳәм Жумыс бериўши тәрепинен толық әмел етилиўи үстинен жәмәәтшилик қадағалаўын алып барады. 
2.5. Ислеўшилер: 

а) өз мийнет ўазыйпаларын ҳадал орынлаў, мийнет интизамына әмел етиў, Жумыс бериўшиниң нызамлы бийликлерин ҳәм буйрықларын өз ўақтында ҳәм сапалы орынлаў; 

б) ишки мийнет тәртиби қағыйдаларын, орнатылған мийнет режими ҳәм мийнет тәртибин сақлаў;
в) ислеп шығарыў нәтийжелилигин асырыўға, өним (жумыслар, хызметлер) сапасының жақсыланыўына, мийнет өнимдарлығының өсиўине, ресурслардың үнемлениўине көмеклесиў, ислеп шығарыўдағы өз кәсиплеслериниң алдыңғы тәжирийбелеринен пайдаланыў;

г) ҳәр жылы Өзбекстан Республикасы Президентиниң тийисли Пәрманлары яки Өзбекстан Республикасы Министрлер Кабинетиниң Қарарына муўапық «Наўрыз» ҳәм «Ғәрезсизлик» байрамлары қарсаңында өткерилетуғын мақсетли улыўмахалықлық қайырқомлық шембиликлеринде қатнасыў миннетлемелерин өз мойнына алады.  

III.  МИЙНЕТ ШӘРТНАМАСЫ.   БӘНТЛИК КЕПИЛЛИКЛЕРИ

3.1. Ислеўши ҳәм Жумыс бериўши арасындағы мийнет мүнәсибетлери мийнет ҳаққындағы нызамлар ҳәм басқа норматив ҳүжжетлер (соның ишинде Бас келисим, тараўлық (тариф) келисимлери, аймақлық (территориялық) келисимлер ҳәм усы Шәртнама) қағыйдаларына муўапық жазба түрде дүзилген мийнет шәртнамасы менен тәртипке салынады. Жумысқа қабыл етилген шахслар кәсиплик аўкам комитетинде таныстырыў сәўбетинен өткериледи.
3.2.Жумысқа қабыл етиў сондай-ақ: 

а) мийнет ҳаққындагы нызамлар ҳәм басқа нормативлик ҳүжжетлерге муўапық лаўазымларды ийелеў таңлаў тийкарында әмелге асырылатуғын жумысларға таңлаў тийкарында (Таңлаў хаққындағы Реже Кәсиплик аўқам комитети менен келисип тастыйықланады); 

б) Өзбекстан Республикасы Министрлер Кабинетиниң 2006 жыл 11 январьдағы 4-санлы қарары менен тастыйықланған «Жумыс бериўшиниң буйыртпасы бойынша касанашы тәрепинен жумысларды орынлаў (хызметлер көрсетиў) ушын Үлги мийнет шәртнамасы»на муўапық касанашы тәрепинен Жумыс бериўшиниң буйыртпасына муўапық жумысларды орынлаў (хызметлер көрсетиў) ушын дүзилген мийнет шәртнамасы тийкарында;

в) жергиликли мийнет органлары ҳәм басқа органлар тәрепинен жиберилген шахсларды нызам ҳүжжетлеринде белгиленген тәртипте квота жумыс орынларына жумысқа жайластырыў арқалы әмелге асырылыўы мүмкин. 

3.3. Қәнигелигине, маманлығына ҳәм мийнет шәртнамасына муўапық ислеўшилер толық жумыс пенен тәмийинленеди. 
3.4 Жумыс бериўши мийнет шәртнамаларын дүзиў ҳәм бийкар етиў, оларға өзгерислер киргизиўде нызамда көрсетилген тәртипте “Бирден-бир миллий мийнет системасы” мәкемелер аралық бағдарламалы–техникалық комплексин” де сөзсиз түрде дизимнен өткерилиўин тәмийинлейди.

3.5. Мийнет шәртнамасын Жумыс бериўшиниң басламасы менен бийкар етиў тек ғана Кәсиплик аўқамы комитетинен алдыннан келисимин алып әмелге асырылады (Өзбекстан Республикасы Мийнет кодексинде нәзерде тутылған жағдайлар буған кирмейди). 


Мийнет шәртнамасын бийкар етиў ҳуқықына ийе болған лаўазымлы шахстың усы мәселедеги жазба түрдеги билдиргиси (тақдимномаси) Кәсиплик аўқам комитетинде Өзбекстан кәсиплик аўқамлары Федерациясы Атқарыў комитетиниң 2021-жыл 19-мартдағи 2-37-санлы қарары менен тастыйықланған “Кәсиплик аўқамы органлары мийнет шәртнамасын жумыс бериўшиниң басламасына бола бийкар етиў билдиргисин көрип шығыў тәртиби” тийкарында көрип шығылады.

3.6. Коронавирус инфекциясы менен зыянланған яки карантинге жайластырылған, сондай-ақ, 14 жасқа шықпаған баланың ата-анасы (оның орнын басыўшы шахслар, васийлар, қәендерлер) болған хызметкерлер менен мийнет шәртнамасының  жумыс бериўшилер басламасы менен бийкар етиў қадаған етиледи. 
3.7. Ислеўшиниң ўақытша басқа жумысқа өткериў ҳаққындағы өтиниши, егер бул өтиниш унамлы себеплерден келип шығып ҳәм бундай жумыс орны Кәрханада бар болса, жумыс бериўши тәрепинен қанаатландырылыўы керек. Ислеўшиниң басламасы менен басқа жумысқа өткериў мүддети ислеўши ҳәм Жумыс бериўши арасындағы келисимге муўапық белгиленеди. Мийнетке ҳақы төлеў орынланып атырған жумысқа қарап төленеди. 
Ислеўшиниң басламасы менен ўақытша басқа жумысқа өткериў ушын унамлы себеплер деп төмендегилер есапланады: 

3.7.1. кесел болып қалған шаңарақ ағзасын күтип-қараў зәрүрлиги;

3.7.2. жумыстың оқыў менен қосып алып барылыўы; 

3.7.3. финанслық қыйыншылықлар;
3.7.4. шаңарағында майыплығы болған шахсларды күтип-қараў зәрүрлиги; 

3.7.5. еки жасқа шықпаған баласы бар ҳаяллар

3.7.6.бурынғы жумыс орнында ислеўшиниң өмири яки ден саўлығына қәўип салыўшы факторлар жүзеге келиўи; 

3.7.7.________________________________________________________________________
3.8.8.________________________________________________________________________

3.8.Ислеп шығарыў зәрүрлиги ямаса бийкар турып қалыў ҳалаты жүзеге келиўи мүнәсибети менен Жумыс бериўшиниң басламасы бойынша ислеўшини оның разылығысыз ўақытша басқа жумысқа өткериўге жол қойылады. 
Ислеп шығарыў, шөлкемлестириў-техникалық түстеги ямаса басқа объектив себеплерге бола жумыстың ўақытша тоқтатылыўы бийкар турып қалыў деп есапланады.

Жумыс бериўшиниң басламасы менен хызметкерди ўақытша басқа жумысқа өткериў ушын ислеп шығарыў зәрүрлиги деп төмендеги жағдайларда орынланыўы лазым болған қыстаўлы ҳәм кешиктирип болмайтуғын жумыслар есапланыўы мүмкин: 

3.9. Ҳаяллардың пенсия жасына толғаны яки нызам ҳүжжетлерине муўапық жасқа байланыслы мәмлекетлик пенсиясын алыў ҳуқықы пайда болғаны себебли олар менен белгисиз мүддетке дүзилген мийнет шәртнамасына 60-жасқа толғанга шекем яки мүддетли мийнет шәртнамасы мүддети таўсылғанға шекем жумыс бериўшиниң басламасына бола бийкар етиў қадаған етиледи.
3.10. Хызметкер мәжбүрий медицина тексериўден өтиўден бас тартса яки өткерилген тексериўлер нәтийжелери бойынша медицина комиссиялар тәрепинен берилген усыныслар орынланбаса, сондай-ақ карантин ҳәм адам ушын қәўипли болган басқа жуқпалы кесселиклер тарқалыў қәўпи болғанда Өзбекстан Республикасы Бас мәмлекетлик санитария шыпакер қарары тийкарында нызамда көрсетилген тәртипте әмел ететуғын профилактикалық емлениўден бас тартқан жағдайда (ден саўлығы жағдайына бола қарсы көрсетпе бар болмаса) жумыс бериўши оны жумысқа қоймаўға ҳақылы.

3.10.1. басқа ислеўшиниң жумыста ўақытша болмаған дәўиринде (оқыў сессиясына, мийнет дем алысына ҳәм мийнет ҳақы төленбейтуғын дем алысқа кетиўи, ўақытша мийнетке жарамсызлығы себепли);

3.10.2. тәбийғый ҳәм техноген авариялар, бахытсыз ҳәдийсе, тәбийғый апатшылық ҳәм басқа тосыннан болған ҳәдийселердиң алдын алыў ҳәм оның ақыбетлерин сапластырыў зәрүрлиги жүзеге келгенде; 

3.10.3._______________________________________________________________________
3.10.4. _______________________________________________________________________

Ўақытша басқа жумысқа өткериўлер мүддети ислеп шығарыў зәрүрлигин келтирип шығарған факторларды сапластырыў ўақты ямаса бийкар турып қалыўдың пүткил дәўири менен белгиленеди. Барлық жағдайларда Жумыс бериўшиниң басламасы менен ислеўшини ўақытша басқа жумысқа өткериў мүддетиниң узақлығы жыл даўамында  60 күннен аспаўы керек. (ХМШның Өзбекстан Республикасы тәрепинен ратификация етилген 29-Конвенциясы). 
Ислеўши Жумыс бериўшиниң басламасы менен ўақытша басқа жумысқа өткерилген дәўирде оған орынлап атырған жумысына қарап, лекин алдыңғы орташа мийнет ҳақысынан кем болмаған муғдарда мийнет ҳақы төленеди. 
3.11. Жумыс бериўши ислеўшилерди ғалаба түрде жумыстан босатыў итималлығы ҳаққында кеминде еки ай бурын кәсиплик аўқамы комитети ямаса ислеўшилердиң басқа ўәкиллик органына мәлимлеме бериўи ҳәм жумыстан азат етиў ақыбетлерин жеңиллестириўге қаратылған мәсләҳәтлесиў жумысларын әмелге асырыў миннетлемесин өз мойнына алады.
Кәсиплик аўқамы комитети жумыс бериўшиниң хызметкерлерди ғалаба түрде жумыстан босатылыўы ҳаққындағы қарарын алты айға шекемги болған мүддетке тоқтатып турыў ҳаққындағы усынысты жергиликли мәмлекетлик ҳәкимияты органларына көрип шығыў ушын киритиў ҳуқықына ийе.
 Кәрханада ислеўши жәми хызметкерлердиң кеминде ____ пайызының бир ўақыттың өзинде жумыстан азат етилиўи ислеўшилерди ғалаба түрде жумыстан азат етилиўи деп есапланады. 
(ӨзР “Халықтың бәнтлиги ҳаққында”ғы Нызамының 18-статьясына муўапық хызметкерлердиң улыўма саны 100 адамнан артық болған мәкеме, кәрханалардан дизимдеги хызметкерлердиң орташа санының 10 ҳәм оннан артық пайызының жумыстан босатылыўы хызметкерлерди ғалаба түрде жумыстан босатыў деп есапланады.) 
3.12. Жумыс бериўши қысқартылып атырған ислеўшилерди қайта таярлаў ҳәм қайта оқытыў жумысларын шөлкемлестириў миннетлемесин өз мойнына алады. 

3.13. Ислеўшилер саны қысқартылып атырғанда қысқарттырыў ақыбетлерин жумсартыўға қаратылған төмендеги илажлар нәзерде тутылады: 
а) жумыстан босатып алынған ислеўшилерди жумыс пенен тәмийинлеў ушын киши бизнес субъектлерин шөлкемлестириў;

б) жумысты қосып ислеўди, ўақытша ислейтуғын ислеўшилер санын шеклеў, бир неше кәсипте ислеўди қадаған етиў, пуқаралық-ҳуқықый шәртнамалар бойынша орынланатуғын жумысларды жәмәәттиң өзине бериў; 
в)қысқарттырыў ҳаққындағы ескертиў мүддети әмел етип атырған дәўирде ислеўшиниң өз қәлеўи менен мийнет шәртнамасының бийкар етилиўин тәреплердиң келисимине бола ескертиў мүддетине муўапық келетуғын пуллы компенсация төлеў менен әмелге асырыў;
 г) жумыстан босатылып атырған ислеўшилердиң қәнигелигин өзгерттириў ҳәм басқа кәсипке үйретиў ушын орынлардағы бәнтликке  көмеклесиўши Орайлар менен шәртнама дүзиў ҳәм қайта оқытыў, таярлаў жумысларын әмелге асрыў;
д) хызметкерлер саны қысқартылыўы мүнәсибети менен мийнет шәртнамасы бийкар етилиўи ҳаққында ескертиў алған хызметкерлерге ескертиў мүддети даўамында өзине қолай ўақытта басқа жумыс излеў ушын ҳәптесине ____ күн мийнет ҳақы сақланған ҳалда жумысқа шықпаслық ҳуқықын бериў.
3.14. Егер ислеўшилер Өзбекстан Республикасы Мийнет кодексиниң 103-статьясының биринши ҳәм екинши бөлимлерине муўапық жумыста қалдырыўда абзаллық ҳуқықына ийе болмаса, ондай жағдайда ислеўшилерди жумыста қалдырыўда абзаллық берилетуғын төмендеги ҳалатлар есапқа алынады: 

а) майыплығы; 
б) пенсия жасына жақынласып қалғанлығы (ҳаяллар 53 жас, ерлер 58 жас); 

в) ислеп атырған жалғыз ананың қарамағында 14 жасқа толмаған балалары барлығы; 

г) _________________________________________________________________________
д)_________________________________________________________________________

3.15.Кәсиплик аўқамы комитети кәрханада бәнтликти тәмийинлеў, жумыстан босатылып атырған хызметкерлерди қорғаў мәселелерин, сондай-ақ хызметкерлердиң социаллық-экономикалық ҳуқық ҳәм мәплерин қорғаўға байланыслы басқа мәселелерди шешиўде қатнасыў ҳуқықына ийе. (ӨзР “Кәсиплик аўқамлары ҳаққында”ғы Нызамының 27-статьясы)
3.16.Жумыс бериўши кәрхана хызметкерлерин мәжбүрий мийнетке, соның ишинде аймақларды абаданластырыў, сондай-ақ аўыл хожалығындағы түрли жумысларға қатнастырылыўына жол қоймайды. 

3.17.Кәсиплик аўқамы комитети хызметкерлерди мәжбүрий мийнетке, соның ишинде, аймақларды абаданластырыў, сондай-ақ аўыл хожалығындағы түрли жумысларға қатнастырылыўының алдын алыў бойынша жәмәәтшилик қадағалаўын алып барады. 
IV.  ЖУМЫС ЎАҚТЫ ҲӘМ ДЕМ АЛЫС ЎАҚТЫ

4.1. Кәрханада жумыс ҳәптесиниң төмендеги мүддетлери қабыл етиледи:
а) нормал мийнет шараятларындағы жумысларда бәнт болған ислеўшилер ушын - 40 сааттан артық болмаған мүддет;

б) 16 жастан 18 жасқа шекем болған ислеўшилер ушын - 36 саат;

в)  I ҳәм II топар майып болған ислеўшилер ушын - 36 саат;

г) қолайсыз мийнет шараятларындғы жумысларда бәнт болған ислеўшилер ушын мийнет шараятларына баҳа бериўдиң Өзбекстан Республикасы Бәнтлик ҳәм мийнет қатнасықлары министрлиги менен Өзбекстан Республикасы Ден саўлықты сақлаў министрлиги тәрепинен тастыйықланған методикасы тийкарында - 36 сааттан артық болмаған мүддет;

д) _________________________________________________________________________;

е) __________________________________________________________________________.

4.2. Айрықша түске ийе болған жумыслардағы ислеўшилер ҳәм мийнет шараяты оғада зыянлы ҳәм де оғада аўыр жумысларда бәнт болған ислеўшилер ушын жумыс ўақтының шегарасы Өзбекстан Республикасы Министрлер Кабинетиниң 1997 жыл 11 марттағы 133-санлы Қарары менен белгиленеди.
4.3. Өзбекстан Республикасы Мийнет кодексиниң 229-статьясында нәзерде тутылған жағдайларда, сондай-ақ төмендеги тийкарлардың бири бар болғанда ислеўшиниң өтинишине бола оған толықсыз жумыс ўақты белгилеп қойылыўы шәрт: 

а) шаңарақ ағзаларының бириниң кеселлиги; 
б) жумыстың оқыў менен қосып алып барылыўы; 

в) профилактикалық емлениў зәрүрлиги; 

г) технологиядағы, ислеп шығарыў ҳәм мийнетти шөлкемлестириўдеги өзгерислер себепли ислеўшилер санының қысқарыўының алдын алыў; 

д) _________________________________________________________________________; 
е)__________________________________________________________________________;

4.4. Толық емес жумыс ўақты шараятында ислеў мүддети ислеўшилер менен Жумыс бериўши арасындағы келисимге муўапық белгилеп қойылады. Толық емес жумыс ўақты режиминдеги мийнет ушын мийнет ҳақы ислеген ўақтына ямаса ислеп шығарылған өнимге пропорционал рәўиште, лекин Мийнетке ҳақы төлеў бирден-бир тариф сеткасының 1-разряды ставкасынан кем болмаған муғдарда төленеди. 
4.5. Жумыс бериўшиниң басламасы менен мийнет шәртнамасының бийкар етилиўи хаққында ескертилген ислеўшилерге нызам ҳүжжетлеринде нәзерде тутылған жағдайларға қосымша рәўиште ислеўшиниң өтинишине бола Жумыс бериўши тәрепинен (мийнет ҳақы толық муғдарда сақлап қалынған ҳалда) қысқарттырылған жумыс күни ямаса жумыс ҳәптеси орнатылады (ислеўшиниңг айыплы ҳәрекетлери ушын шәртнама бийкар қылынған жағдайлар буған кирмейди).

4.6. __________________________________________________________________ларында
(структуралық бөлимшелердиң аты)

жумыс ўақты (смена) мүддети суткасына он еки саат муғдарында белгилеп қойылады ҳәм жумыс ўақтын жәмлеп есапқа алыў енгизиледи.                                                                                         Бунда жумыс ўақтының _______________________________________ балансына әмел етиледи.
                                   (айлық, шереклик, ярым жыллық ямаса жыллық)
Жумыс ўақтын жәмлеп есапқа алыў айырым категориядағы ислеўшилерди жумыс ўақтынан тысқары жумысларға тартыў туўралы белгиленген шеклеўлерге (Өзбекстан Республикасы Мийнет кодекси 220-статьясының бесинши бөлими ҳәм 228, 245-статьяларына) әмел етилген ҳалда енгизиледи. 
Жумыс ўақтын жәмлеп есапқа алыў тәртиби қолланылатуғын жумыслар, кәсиплер ҳәм лаўазымлар дизими 4-қосымшада келтирилген.

4.7. Мийнетке ҳақы төлеўдиң ўақытлы түри қолланылғанда жумыс ўақтының жәмлеп есапқа алыныўы режиминде бәнт болған ислеўшилерге ҳәр айда төленетуғын мийнет ҳақы муғдарының теңлестирилиўине кепиллик бериледи (есапқа алынатуғын дәўир жуўмақлары бойынша туўрылап қойыў шәрти менен). Бунда есапқа алынатуғын дәўир даўамында жумыс саатларының нормал муғдарынан көп ислегенлиги ушын жумыс ўақтынан тысқары жумыслар ушын орнатылған баҳаларға муўапық мийнет ҳақы төленеди ямаса ислеўшиниң қәлеўи бойынша дем алыс күни бериледи. 
4.8. Жумыс бериўши тәрепинен жылдың суўық пасылларында ашық орынларда ямаса ысытылмайтуғын жабық ханаларда мийнет етиўшилер ушын кәрхананың ишки мийнет тәртиби қағыйдаларына тийкарланып арнаўлы тәнепислерден пайдаланыў имканияты бериледи. Буның ушын жумыс исленетуғын орында арнаўлы ысытылатугын хана ажыратылады. Усы тәнепислер мийнет ҳақы төленетуғын жумыс ўақтына киреди.. Бундай арнаўлы тәнепислер берилетугын кәсиплер, лаўазымлар ҳәм жумыслар дизими 5-қосымшада келтирилген. 
4.9. Жумыстан тысқары ўақытларда жумысқа тартыў тек ғана ислеўшиниң разылығы менен әмелге асырылады. 
4.10. Жумыс кешки ўақытта (саат 22.00 ден кейин) тамам болған ҳалларда Жумыс бериўши ислеўшилерди жумысқа алып келиў ҳәм алып кетиў миннетлемесин алады ҳәм нәўбетши транспорт қуралы менен тәмийинлейди. 
4.11. Ислеўшилерди дем алыс ҳәм байрам күнлери жумысқа тартыў айрықша жағдайларда ҳәм де нызам ҳүжжетлеринде белгиленген шеклеўлерди есапқа алған ҳалда, Жумыс бериўшиниң Кәсиплик аўқам комитети менен келисип  қабыл етилген жазба бийлигине муўапық әмелге асырылыўы мүмкин. 
Ислеўшилерди дем алыс ҳәм байрам күнлери жумысқа тартыў төмендегилерге тийкарланып жол қойылады:

а) тәбийғый ҳәм техноген түстеги авариялар, бахытсыз ҳәдийсе, тәбийғый апатшылық ҳәм басқа қыстаўлы ҳәдийселердиң алдын алыў ямаса олардың ақыбетлерин сапластырыў зәрүрлиги жүзеге келгенде;

б) улыўмахалықлық қайырқомлык шембиликлеринде ықтыярлы рәўиште қатнасыў тилегин билдирген хызметкерлер ушын;

в) ________________________________________________________;

4.12. Ҳәр жылғы тийкарғы мийнет дем алысы (нызам  ҳүжжетлерине муўапық тийкарғы узайттырылган мийнет дем алыслары орнатылған ислеўшилерден тысқары) барлық ислеўшилер ушын_____________ жумыс күнинен ибарат етип белгиленеди.
    (кеминде 15)
4.13. Төмендеги жағдайларда ҳәр жылғы қосымша мийнет дем алыслары бериледи:

 
а) мийнет шараяты қолайсыз ҳәм өзине тән болған жумысларда бәнт болғанлық ушын Өзбекстан Республикасы Министрлер Кабинетинин 2014-жыл 15-сентябрьдеги 263-санлы Қарары менен тастыйықланған “Жумыс орынларын мийнет шараятлары ҳәм әсбап-үскенелериниң жарақатланыў қәўиплилиги бойынша аттестациядан өткериў тәртиби ҳаққындағы Қағыйда”ға муўапық жумыс орынларын аттестация қылыў нәтийжелерине байланыслы  _____ күннен _____ күнге шекем (6-қосымша);

б) Өзбекстан Республикасы Министрлер Кабинетинин 1997 жыл 11 марттағы 133-санлы Қарарына муўапық мийнет шараяты өзине тән болған жумыслар ушын, сондай-ақ  оғада зыянлы ҳәм оғада аўыр мийнет шараяты ушын 12 күннен _____ күнге шекем (7-қосымша);

в) Кәрхана (тараў) тағы мийнет стажы ушын _____ күннен ____ күнге шекем 8-қосымшаға муўапық;
г) басшы ҳәм қәнигели кадрларға 9-қосымшада келтирилген лаўазымлар дизимине муўапық; 
д) аўыр ҳәм қолайсыз тәбийғый-ықлым шараятларандағы жумыс ушын _____ күннен _____ күнге шекем (10-қосымша);

е) Өзбекстан Республикасы Министрлер Кабинетиниң 2019-жыл 6- сентябрьдеги 743-санлы  қарары менен тастыйықланған “Район коэффициентлери, сондай-ақ, жыллық қосымша дем алыслардың ең кем мүддети қолланылатуғын тәбийғый-климат шараятлары аўыр ҳәм қолайсыз болған орынлар Дизими”нде көрсетилген тәбийғый-климат шараятлары қолайсыз болған айырым орынларда ислеўши хызметкерлер ис ҳақысына өз қаржылары шеңберинде қәрежетлер, салық салынатуғын базаға киритилген жағдайда қосымша дем алыслар (тек бюджеттен тысқары шөлкемлерде);
ж) _________________________________________________________________________.

4.14. Жумыс бериўши төмендеги жағдайларда ислеўшиниң мийнет ҳақысы сақланып қалынатуғын дем алыс бериў ҳаққындағы өтинишин қанаатландырыўды өз мойнына алады: 

а) жақын туўысқаны қайтыс болғанда  -3 күн; 

б) ислеўшиниң яки оның перзентиниң той мәресимин өткериўге -3 күн; 
в) тәбийғый апатшылық жүз бергенде – 3 күн;

г) __________________________________________________________________________.

(Жақын туўысқанлар деп ислеўшиниң ата-анасы, аға-иниси, апасы-қарындасы, перзенти, өмирлик жолдасы ҳәм оның ата-анасы, аға-иниси, апасы-қарындасы есапланады). 
4.15. Ҳақы төленетуғын мийнет дем алысын алыў ҳуқықына ийе болған мийнет стажына қосымша рәўиште мүддети еки ҳәптеден ​​​​____ ҳәптеге шекем болған мийнет ҳақы сақланбаған  мийнет дем алыслары да киргизиледи. 

4.16. Өзбекстан Республикасы Мийнет кодексиниң 144-статьясында көрсетилип өтилген ислеўшилер категорияларынан тысқары төмендеги ислеўшилерге мийнет дем алысы олардың қәлеўине қарай жазғы ямаса олар ушын қолай болған басқа ўақытта бериледи:

а) Өзбекстан Республикасы Министрлер Кабинетиниң 1997 жыл 20 марттағы 153-санлы қарарына тийкарланып, социаллық әҳмийетке ийе кеселликлер бойынша есапта турған ислеўшилерге;

б) кесел болып қалған шаңарақ ағзасын күтип-қарап атырған ислеўшилерге;

в) ______________________________________________________________________:
г) жумыс ислеп атырған пенсионерлерге;

        д) Өмирлик жолдасы жумыс орнынан мийнет дем алысына шыққан ўақтында;

е) ______________________________________________________________________;

ж) _____________________________________________________________________.

4.17. Мийнет дем алысы ушын ҳақы төлеў мийнет дем алысы басланбастан алдыңғы ақырғы жумыс күнинен кешиктирмей әмелге асырылады. 

4.18. Ислеўшиниң арзасына муўапық оған мийнет ҳақы сақланбаған ҳалда мийнет дем алысы берилиўи мүмкин, оның мүддети ислеўши менен Жумыс бериўши арасындағы келимге муўапық белгиленеди, бирақ ол он еки айлық дәўир ишинде жәми 3 айдан артық болмаўы керек..

4.19. Өзбекстан Республикасы Мийнет кодексиниң 150-статьясында көрсетип өтилген ислеўшилерден тысқары (1941-1945 жыллардағы урыс қатнасыўшылары ҳәм жеңилликлери бойынша оларға теңлестирилген адамлар, I ҳәм II топар майыплар, он еки жасқа толмаған еки ҳәм оннан артық  баланы тәрбиялап атырған ҳаяллар) және төмендеги ислеўшилерге олардың қәлеўине қарай мийнет ҳақы сақланбаған ҳалда белгиленген тәртипте 14 календар күнге шекем дем алыс бериледи: 
а) кесел болып қалған шаңарақ ағзасына қарап атырған адамларға; 

б) 30 жасқа шекем болған жас шаңарақ ағзаларына;
в) жумыс ислеп атырған пенсионерлерге; 

г) _______________________________________________________________________;

д) _______________________________________________________________________;

е) _______________________________________________________________________;

ж) ______________________________________________________________________.

4.20. Мийнет шәртнамасы бийкар етилгенде (соның ишинде оның мүддети тамамланыў мүнәсибети менен де) ислеўшиниң қәлеўине қарай, жыллық тийкарғы ҳәм қосымша мийнет дем алысларын берип, оннан кейин мийнет мүнәсибетлерин бийкар етиў мүмкин. Бул жағдайда мийнет дем алысы тамамланған күн мийнет шәртнамасы бийкар етилген күн деп есапланады. 
4.21-бәнти еки варианттың биринде бериледи.

4.21а. Бюджет шөлкемлери ҳәм де қәржы имканияты жетерли болмаған бюджет емес шөлкемлерде:

Өзбекстан Республикасы Президентиниң ҳәр жылғы «Рәсмий сәнелерди  белгилеў дәўиринде қосымша ислемейтуғын күнлерди белгилеў ҳәм дем алыў күнлерин көшириў ҳаққында»ғы Пәрманына муўапық қосымша дем алыс күнлери деп белгиленеди. 

Қосымша дем алыс күн(лер)и ҳәр жылғы мийнет дем алысының даўамлылығын қысқартыў есабынан қапланады, ҳәр жылғы мийнет дем алысында сақланатуғын орташа айлық ис хақыларын есаплаўда мийнет дем алысының әмелдеги даўамлылығы есапқа алынады, оған қосымша дем алыс күн(лер)и де қосылады.

Ҳәр жылғы мийнет дем алысының даўамлылығын қысқартылыўын есапқа алған ҳалда ҳәм жыллық дем алыслар даўамлылығы 15 күннен кем болмаўын тәмийинлейди. 

4.21 б. Қаржы жағдайлары турақлы хожалық есабындағы шөлкем, кәрханаларда:

Өзбекстан Республикасы Президентиниң ҳәр жылғы «Рәсмий сәнелерди  белгилеў дәўиринде қосымша ислемейтуғын күнлерди белгилеў ҳәм дем алыў күнлерин көшириў ҳаққында»ғы Пәрманына муўапық қосымша дем алыс күнлери деп белгиленеди.

Жоқарыда күрсетилген дем алыс күн(лер)иниң берилиўи мүнәсибети менен хызметкерлердиң жыллық тийкарғы ҳәм қосымша дем алысларының даўамлылығы өзгермейди. 

V. МИЙНЕТКЕ ҲАҚЫ ТӨЛЕЎ. 
КЕПИЛЛИКЛИ ТӨЛЕМЛЕР ҲӘМ КОМПЕНСАЦИЯЛЫҚ ТӨЛЕМЛЕР
5.1. Кәрханада мийнетке ҳақы төлеўдиң ўақытлы ҳәм жумыслы түрлери қолланылып, онда ўақытлы-хошәметлеўши (ямаса әпиўайы ўақытлы) ҳәм тиккелей жумыслы (ямаса жумыслы-хошәметлеўши, жумыслы-прогрессив, жумыслы, аккорд) мийнетке ҳақы төлеў системасынан пайдаланылады.
5.2. Мийнет ҳақы Мийнетке ҳақы төлеўдиң Бирден бир тариф сеткасы (ямаса Жумыс бериўши тәрепинен Кәсиплик аўқамы қомитети менен келисип тастыйықланатуғын ____ разрядлы тариф сеткаси) бойынша төленеди (11-қосымша).
5.3. Өзбекстан Республикасы Ҳүкумети тәрепинен мийнетке ҳақы төлеўдиң Бирден бир тариф сеткасын және де жетилистириў ҳаққындағы қарары қабыл етилсе Кәрхананың тариф сеткасы қайта көрип шығылыўы керек.

5.4. Өзбекстан Республикасы Президентиниң 2020-жыл 31-декабрь күнги ПҚ-4939-санли қарарына муўапық Кәсиплик аўқамы комитети хызметкерлердиң мийнет ҳуқықларын қорғаўын тәмийинлеп, олардың маманлық дәрежесин есапқа алған ҳалда ис ҳақы төлениўи устинен жәмәәтшилик қадағалаўын орнатады. 
5.5. Мәкеме, кәрханада ең төменги лаўазымдағы хызметкерлердиң Мийнетке ҳақы төлеўдиң бирден-бир тариф сеткасының 1-разряды (тариф коэффициенти – кеминде 1,000) бойынша тарификация қылыныўын тәмийинлейди.  




5.6. Кәрхана бойынша орташа мийнет ҳақы Өзбекстан Республикасында орнатылған мийнетке ҳақы төлеўдиң ең кем муғдарының _____ есесинен кем болмаған муғдарға жеткизиледи. Бул жерде мийнетке ҳақы төлеў фондының тариф бөлеги 50 пайыздан кем болмайды.
5.7. Мийнет ҳақыны төлеў мүддетлери: 

· биринши ярым ай ушын

-сол айдың  _____ сәнесинде; 

· екинши ярым ай ушын

-кейинги айдың _____сәнесинде; 

Мийнет ҳақы төленетуғын күн дем алыс күни ямаса байрам күнине туўры келип қалса, мийнет ҳақы усы күнлер қарсаңында төленеди. 
Ҳәр бир ислеўши тийисли дәўирде оған төленетуғын мийнет ҳақы ҳәм қосымшалары, услап қалынатуғын пул муғдарлары ҳәм онын тийкарлары, сондай-ақ төленетуғын улыўма пул муғдары ҳақкында жазба түрде хабардар етиледи. 
5.8. Ислеўшиниң разылығы менен мийнет ҳақының бир бөлеги оның пластик карточкасына өткерип бериледи, бундай өткерме муғдары төленетуғын сумманың _____ пайызынан аспайды.

5.9. Ислеўшиге мийнет ҳақы төлеў усы Шәртнаманың 5.7-пунктинде белгиленген мүддетлерге қарағанда кешиктирилгенде төмендеги илажлар көриледи:

5.9.1. хызмет көрсетиўши банктиң айыбы менен келип шыққанда – Жумыс бериўши (Өзбекстан Республикасы Министрлер Кабинетиниң 2001 жыл 22 июндеги 264-санлы қарары тийкарында дүзилген банк ҳәм клиент арасындағы хызмет көрсетиў шәртнамасына муўапық) банк басшылығына жәрийма өндириў ҳақкында талапнама киргизиўди ҳәм өндирилген жәрийманы мийнетке ҳақы төлеўди тәртипке салыўға бағдарлаўды өз мойнына алады.

 5.9.2. кешиктирилиў мүддети өткен дебитор қарыздарлық болғанлығы себепли келип шықса - Жумыс бериўши дебитор қарызларды жәриймалар, пенялар менен бирге өндириўди ҳәм өндирилген қаржыны мийнетке ҳақы төлеўди тәртипке салыўға жөнелтиўди өз мойнына алады;

5.9.3. кешиктирилиў кәрхана есап бетинде қаржының жоқлығы себепли келип шықса - Жумыс бериўши коммерциялық банклерден кредит алып мийнет хақыны төлеўди өз мойнына алады (Өзбекстан Республикасы Министрлер Кабинетиниң 2002 жыл 19 марттағы 88-санлы қарарына муўапық).

5.10. Мийнет ҳақы, мийнет дем алысы ушын ҳақы, жумыстан босаў ҳәм басқа жағдайлар бойынша төленетуғын төлемлер Жумыс бериўшиниң айыбы менен (сонын ишинде 5.9.1, 5.9.2, 5.9.3-пунктлер талапларына әмел қылынбағанлығы себепли) орнатылған мүддетлерге қарағанда кешиктирилгенде Жумыс бериўши ҳәр бир кешиктирилген күн ушын ислеўшиге ____ пайыз муғдарында (лекин Өзбекстан Республикасы Орайлық банки қайта қаржыластырыў ставкасының 1/300 бөлегинен кем болмаған муғдарда) пуллы компенсация төлейди. 

5.11. Жумыс бериўши мийнетке ҳақы төлеўге ҳәм мийнетти нормаластырыўға байланыслы локал ҳүжжетлерди, сондай-ақ оларды енгизиў тәртибин Кәсиплик аўқам комитети менен келисип алады.

5.12. Ислеўшилерди хошаметлеў Кәрхананың хошаметлеў хаққындағы Кағыйдасына тийкарланып әмелге асырылады (12-қосымша).

5.12. Кәрханада көбейтилген муғдардағы мийнет ҳақы, үстемелер, қосымша төлемлер ҳәм компенсациялардың төмендеги түрлери ҳәм муғдарлары орнатылады: 

5.12.1. түнги ўақыттағы жумыс ушын  - _________________ есе муғдарда; 
                                                               (кеминде бир ярым)           

кешки сменадағы жумыс ушын _______ есе муғдарда ҳақы төленеди; 

5.12.2. жумыс ўақтынан тысқары жумыслар, дем алыс ҳәм байрам күнлериндеги жумыс ушын – _____________ есе муғдарда ҳақ төленеди; 
    (кеминде еки)

5.12.3. көп сменалы режимдеги жумыс ушын _________ пайыз үстеме төленеди;

5.12.4. ислеўшилерге бир неше кәсипте (лаўазымда) ислегенлиги, хызмет көрсетиў көлеми кеңейгенлиги, орынлап атырған жумыслар көлеминиң көбейгенлиги ушын қосымша ҳакы төлеў муғдары мийнет шәртнамасы тәреплер арасындағы келисимге муўапық белгиленеди, лекин лаўазым мийнет ҳақысы (тариф ставкасы)ның _______% тен кем болмаслығы керек. (Өзбекстан Республикасы Министрлер Кабинетиниң 2012 –жыл 18-октябрдеги 297-санлы Қарары менен тастыйықланған «Қосып ислеў тийкарында (совметительство) ҳәмде бир неше кәсипте ҳәм лаўазымда ислеў тәртиби ҳақкында»ғы Қағыйда талаплары орынланыўы лазым). 
5.12.5. Өзбекстан Республикасы ишиндеги хызмет сапарлары ушын ҳәм Жумыс бериўшиниң мәплери, сондай-ақ локал ҳүжжетлерде нәзерде тутылған жағдайларда мәжбүрий қәнигелигин асырыў курсларында қәнигелигин асырыў дәўрине төленетуғын компенсациялар Өзбекстан Республикасы Мийнет Кодексиниң 171-статьясына ҳәм (Өзбекстан Республикасы Қаржы министрлиги ҳәм Өзбекстан Республикасы Мийнет ҳәм халықты социаллық жақтан қорғаў министрлиги тәрепинен 2003 жыл 24 июльде 83 ҳәм 7/12-саны қарары менен тастыйықланып, Өзбекстан Республикасы Әдиллик министрлигинде 2003 жыл 29 августта 1268-саны менен дизимге алынған) «Өзбекстан Республикасы аймағында хызмет сапарлары ҳаққындағы көрсетпеси»не тийкарланып төмендегилерди өз ишине алады: 

а) жол ҳақы қәрежетлери норматив тийкарында; 

б) турақлы жасаў орнынан басқа орында жасаў, соның ишинде үй-жай ижарасы менен байланыслы қәрежетлер; 

в) Өзбекстан Республикасында орнатылған базалық есаплаў муғдарының ____ пайызы муғдарында суткалық қәрежетлер;

г) хызметкер тәрепинен жумыс бериўшиниң рухсаты ямаса келисими менен жумсалған басқа қәрежетлер. 
5.12.5. Өзбекстан Республикасынан сырттағы хызмет сапарлары ушын төленетуғын компенсациялар (Өзбекстан Республикасы Әдиллик министрлигиниң 2015-жыл 19-ноябрь күнги 2730-сан менен дизимге алынған Өзбекстан Республикасы Финанс министрлигиниң 2015-жыл 19-октябрдеги 92-санлы буйрығы менен тастыйықланған) “Министрликлер, кәрханалар ҳәм шөлкемлер хызметкерлери Өзбекстан Республикасы сыртына хызмет сапарына жиберилгенде хызмет сапары шығынлары ушын қаржылар бериў тәртиби ҳаққындағы Қағыйда”ға бола әмелге асырылады.

5.12.6. Өзбекстан Республикасынан тысқарыдағы хызмет сапарлары ушын төленетуғын компенсациялар (Өзбекстан Республикасы Қаржы министрлиги тәрепинен 2015-жыл 19- октябрьде 92-санлы буйрығы менен тастыйықланған ҳәм Өзбекстан Республикасы Әдиллик министрлигинде 2015-жыл 19-ноябрьде  2730-саны менен дизимге алынған) «Министрликлер, уйымлар, кәрханалар ҳәм шөлкемлер хызметкерлерин Өзбекстан Республикасынан тысқарыдағы хызмет сапарлары ушын қаржы бериў Тәртиби»не муўапық әмелге асырылады; 

5.12.7. ислеўшиге тийисли транспорт қуралынан жумыс бериўшиниң разылығы менен пайдаланғаны ушын компенсация Өзбекстан Республикасы Министрлер Кабинетиниң 1999- жыл 2-апрелдеги 154-санлы қарары менен тастыйықланған «Ислеўшилердиң жеке автомобиллерден хызмет мақсетлери ушын  (хызмет сапарынан тысқары) пайдаланғаны ушын компенсация төлеў Тәртиби» нормалары тийкарында төленеди;

5.12.8. Жумыс бериўшиниң разылығы менен ҳәм оның мәплери жолында хызметкер өзине тийисли мал-мүлк (әсбап-үскенелер, шийки затлар ҳәм басқалар)дан (автотранспорт қуралынан тысқары) пайдаланғанда Өзбекстан Республикасы Салық кодексиниң 306-статьясында келтирилген нормалар тийкарында есаплап шығылған амортизациясы шеңберинде қәрежетлер қапланады (13-қосымша); 

5.12.9. Жумыс бериўшиниң усынысына муўапық хызметкер басқа орындағы жумысқа көшип барғанда оған төмендеги қосымша қәрежетлери төленеди: 

а) көшиў ҳәм мал-мүлкти көширип барыў менен байланыслы қәрежетлер; 

б) жаңа орында орналасып алыў менен байланыслы қәрежетлер; 

в) хызметкер тәрепинен жумыс бериўши менен келисип исленген басқа қәрежетлер. 

5.12.10. Өзбекстан Республикаси Министрлер Кабинетиниң 2019-жыл 6-сентябрьдеги 743-санлы қарары менен тастыйықланған «Көшип жүрип ҳәм қатнап ислеў түриндеги жумыслар менен байланыслы үстемелер төлеў тәртиби ҳаққындағы Реже”ге муўапық ислеп шығарыў зәрүрлигине қарай (турақлы жасайтуғын жерине күнделикли түрде қайтыўдың имканияты болмаған жағдайларда) ислеўшиниң көшип жүриўи ямаса турақлы жумыс орнынан узақта болыўы, хызметкердиң Кәрханадан дым узақта жайласқан объектлерде орынланатуғын ҳәм жумыстан тысқары ўақытларда Кәрхана мәнзили (яки жыйналып кетиў орны)нан объекттеги жумыс орнына шекем барып келиў менен байланыслы жумыслардағы қосымша сарп-қарежетлерди қаплаў мақсетинде көшип жүрип ҳәм қатнап ислеў түриндеги жумыслар менен байланыслы үстемелер;
5.12.11. кәрхана (тараў)да көп жыллық мийнети ушын мийнет стажына муўапық ислеўшиниң айлық тариф ставкасы (лаўазым айлығы) на төленетуғын үстемелер;

5.12.12. вахта усылындағы жумыс ушын үстемелер (Өзбекстан Республикасы Министрлер Кабинетиниң 2020-жыл 9-октябрьдеги 636-санлы Қарары менен тастыйықланган «Узақ аралықта жайласқан ҳәм жүдә әҳмийетли объектлерде қурылыс-монтаж жумыслары орынланыўының вахталы усылы ҳаққындағы Қағыйда»ға муўапық);  

5.12.13. қолайсыз, аўыр ҳәм зыянлы мийнет шараятлары ушын қосымша төлемлер (жумыс орынларын аттестациядан өткериў нәтийжелерине қарай);
5.12.14. жумыслардың айырым технологиялық түрлери, ислеп шығарыў ҳәм экономикалық искерлик түрлери бойынша жумысшылардың тариф ставкаларын асырыўдың тармақ коэффициентлери (Өзбекстан Республикасы Министрлер Кабинетиниң  2019-жыл 6 сентябрдеги 743-санлы қарары менен тастыйықланғанынан кем болмаган муғдарларда);

 5.12.15. Өзбекстан Республикасы Министрлер Кабинетиниң 2019-жыл 6- сентябрьдеги 743-санлы  қарары менен тастыйықланған “Район коэффициентлери, сондай-ақ, жыллық қосымша дем алыслардың ең кем мүддети қолланылатуғын тәбийғый-климат шараятлары аўыр ҳәм қолайсыз болған орынлар Дизими”нде көрсетилмеген тәбийғый-климат шараятлары қолайсыз болған айырым орынларда ислеўши хызметкерлер ис ҳақысына өз қаржылары шеңберинде қәрежетлер, салық салынатуғын базаға киритилген жағдайда үстемелер (тек бюджеттен тысқары шөлкемлерде);
5.12.16. жумыс процессинде зыянсызландырыўшы қураллардан пайдаланғаны ушын ҳәжетхана сипсекешлериниң лаўазым айлықларына 10 пайыз муғдарда компенсация төленеди.

(5.12.10, 5.12.11, 5.12.12, 5.12.13, 5.12.14, 5.12.15, -пунктлерде нәзерде тутылған үстемелер, қосымша төлемлер ҳәм көбейтиўши коэффициентлер төленетуғын ислеўшилер кәсиплери, лаўазымлары ҳәм категорияларының дизимлери усы Шәртнаманың 14, 15, 16, 17, 18, 19, 20-қосымшаларында келтирилген)

5.13. Ислеўшиниң айыбы менен таярланған ярым жарамсыз өним ушын 21-қосымшада келтирилген кемейтирилген жумыслы (ишбай) баҳалар бойынша ҳақы төленеди.

5.14. Ислеўшилерди таярлаў ҳәм қайта таярлаўға, олардың маманлығын асырыўға, сондай-ақ оқыўшы ҳәм студентлердиң ислеп шығарыў әмелиятына басшылық етиўге (тийкарғы жумыстан азат етилип ямаса етилместен) тартылған жоқары маманлықтағы ислеўшилер, басшылар, қәнигелер мийнетине ҳақы төлеў 22-қосымшаға муўапық әмелге асырылады.
5.15. Кәрханада әмелият өтеўши жоқары оқыў орынлары студентлериниң ҳәм орта арнаўлы, кәсип-өнер билимлендириў мәкемелери оқыўшыларының мийнети ушын ҳақы төлеў Өзбекстан Республикасы Министрлер Кабинетиниң 2009-жыл 11-февралдағы 40-санлы Қарары менен тастыйықланган «Кәсип-өнер колледжлери оқыўшыларының кәрхана, шөлкем, мәкемелерде ислеп шығарыў әмелиятын өтеў Тәртиби ҳақкында»ғы Қағыйдаға ҳәм 23-қосымшаға муўапық әмелге асырылады.

5.16. Жумыс бериўшиниң көрсетпесине муўапық жумыс бериўши ҳәм мийнет жәмәәтиниң мәплерине байланыслы ўазыйпаларды атқарыў (қәнигелигин асырыў, хызмет сапарында болыў, медициналық көриктен өтиў, нәўбетшилик, оқыўлар өткизиў ҳәм басқа түрли иләжларда қатнасыў) мәқсетинде ислеўши өзиниң тийкарғы ўазыйпасынан азат етиледи.

Егерде жоқарыда көрсетилген иләжлар жумыс ўақтында өткерилсе, бул жағдайда ислеўшиниң орташа мийнет хақы сақланып қалынады, усы иләжлар жумыстан тысқары ўақытта өткерилсе, ислеўшиге сарыпланған ўақтына пропорционал қосымша дем алыс ўақты бериледи.

Ислеўши жумыс бериўши ҳәм мийнет жәмәәтиниң мәплерине байланыслы ўазыйпаларды атқарып атырғанда Кәрхана бойынша тариф ставкалары ҳәм лаўазым айлықлары муғдары асырылса, ондай жағдайда ислеўшиге мийнет ҳақы усы дәўирдеги барлық жумыс күнлери ушын жаңа тариф бойынша қайта есаплап шығылып төленеди. 

5.17. Мийнетти шөлкемлестириўдиң прогрессив түрлерин қоллаў, жумыс сапасын көтериў, кәсиплик маманлықты жетилистириў жумысларынан жәмәәттиң ҳәм айырым ислеўшилердиң материаллық мәпдарлығын күшейттириў мәқсетинде Жумыс бериўши Кәсиплик аўқам комитети менен келискен ҳалда басқа түрдеги үстемелерди орнатыўы мүмкин (мысалы, жоқары кәсиплик маманлығы ушын, көп жыллық үзликсиз хызметлери ушын, мийнеттеги жоқары табыслары ушын, орынлап атырған жумысының қурамалылығы ушын ямаса айрықша зәрүр жумысларды орынлағаны ушын, оларды орынлаў ўақтына). Үстемелер көлеми ҳәр бир ислеўшиниң ислеп атырған жумыс сапасын асырыў ушын қосып атырған үлесине қарап белгиленеди. Усы ислеўшилер ҳаққындағы мағлыўматлар әшкаралығы тәмийинленеди. Жумыс сапасы пәсейген жағдайда барлық үстемелер бийкар етиледи ямаса кемейттириледи. 
 5.18. Жумыс бериўши Кәсиплик аўкам комитети менен келискен ҳалда тийисли Қағыйдаға муўапық жыл жуўмақлары бойынша хошаметлеў пулын төлейди (24-қосымша).
5.19. Илимий дәрежеси ҳәм илимий атағына ийе ислеўшилердиң лаўазым айлығына ҳәр айда _____ пайыз муғдарында үстемелер төленеди.  
5.20. Халық аралық мийнет шөлкеминиң “Тең әҳмийетли мийнет ушын еркек ҳәм ҳаял ислеўшилерге тең ҳақы төлеў ҳаққында”ғы 100-санлы Конвенциясына муўапық еркеклер ҳәм ҳаяллар тәрепинен түрли шараятларда, түрли көнликпе ҳәм қәнигелик пенен, түрли көринистеги, жуўапкершилиги бир-бирине байланыслы болмаған, лекин бирдей баҳаға ийе болған жумыслар ушын тең муғдарда хошаметленеди(25-қосымша)
5.21. Автотранспорт айдаўшыларының мийнетине ҳақы төлеў Өзбекстан Республикасы Әдиллик министрлиги тәрепинен 2019-жыл 23- январда 3130-сан менен дизимнен өткерилген “Автомобиль транспорты айдаўшыларының мийнетине ҳақы төлеўдиң улыўма шәртлери ҳаққындағы қағыйда”ға муўапық әмелге асырылады.  
VI. МИЙНЕТ ТӘРТИБИ
6.1. Ислеўшилер тәрепинен мийнет ўазыйпаларының орынланыўы мийнет шәртнамалары, структуралық бөлимшелер ҳаққындағы қағыйдалар, лаўазым көрсетпелери, әдеп-икрамлылық қағыйдалары Кәрхана Қәде-режеси (Низоми) ҳәм Ишки мийнет тәртиби қағыйдаларына муўапық тәмийинлениўин ҳәм қадағаланыўын тәреплер өз мойнына алады. 
Ишки тәртип-қағыйдаларды белгилеўши ҳүжжетлер менен хызметкерлерди таныстырыў Жумыс бериўшиниң миннетлемеси. Тәртип-қағыйдалар менен таныстырылмаған хызметкерге усы қағыйдаларды бузғанлығы ушын шара қолланылыўы мүмкин емес.

6.2. Жумыс бериўши ҳәм Кәсиплик аўқам комитети: 

6.2.1. ислеўшилерди жумыстағы жетискенликлери ушын тараўлық ҳәм мәмлекетлик сыйлықларына усыныс етиўди; 
6.2.2. ислеўшилерди мийнеттеги табыслары ушын ҳәм де юбилей сәнелеринде (50, 55, 60 жасқа толғанда): 

-пул сыйлықлары менен; 

-алғыс жәриялаў менен; 

-қымбат баҳалы саўғалар менен;
-саяхатларга жибериў менен; 

-Кәрхананың санатория-профилакториясына, сондай-ақ Өзбекстан Республикасы аймағында ҳәм де шет еллерде жайласқан санаторийлар ҳәм дем алыс үйлерине жолламалар бериў жолы менен хошаметлеўди өз мойнына алады; 
6.3. Кәсиплик аўкам комитети хызметкерлер тәрепинен ишки мийнет тәртиби қағыйдаларына, мийнет тәртибине әмел етилиўине, мийнет ўазыйпаларының өз ўақтында ҳәм сыпатлы орынланыўына көмеклесип барады.
6.4. Ислеўшилер ишки мийнет тәртиби қағыйдаларына, орнатылған мийнет режимине, мийнет тәртибине ҳәм дресс-кодга әмел қылыўлары шәрт.

VII.  МИЙНЕТ ШӘРТНАМАСЫ ТӘРЕПЛЕРИНИҢ МАТЕРИАЛЛЫҚ ЖУЎАПКЕРШИЛИГИ

7.1. Жумыс бериўши хызметкерлер тәрепинен кәрханаға жеткерилген зыянды зыян жеткерилген ўақыттағы анық ҳалатларды есапқа алып, айыпкер ислеўшиден жеткерилген зыянның бир бөлегинен ямаса жеткерилген зыяннан толық ўаз кешиўге ҳақылы. Бундай жағдайда жеткизилген зыян кәрхана пайдасы есабынан қапланады. 

7.2. Тиккелей пул ямаса товар байлықлары менен қатнас жасап атырған ислеўшилер арнаўлы жазба түрдеги шәртнама тийкарында оларға исенип тапсырылған байлықлардың сақланыўын тәмийинлемегенлиги ушын толық материаллық жуўапкер болады. Толық материаллық жуўапкершилик ҳаққында шәртнама дүзилиўи зәрүр болған ислеўшилердиң категориялар дизими 26-қосымшада келтириледи. (Өзбекстан Республикасы Әдиллик министрлигинде 2012-жылы 14 февралда 2326 саны менен дизимге алынған “Мәмлекетлик басқарыў органлары ҳәм жергиликли мәмлекетлик ҳәкимият органларында нызам ҳүжжетлериниң есабын жүритиў қағыйдалары”на муўапық бундай органлардың юридик хызметкери (юрисконсульты) менен толық материаллық жуўапкершилик ҳаққында шәртнама дүзиўи шәрт).
7.3. Тиккелей пул яки товар байлықлары менен қатнас жасаўшы ислеўшилер тәрепинен жумыслар биргеликте орынланатуғын ҳәм бул жерде жәмәәтлик (бригада) материаллық жуўапкершилиги енгизилетуғын бөлимшелердиң дизими 27-қосымшада келтирилген. 

VIII. МИЙНЕТТИ ҚОРҒАЎ


Жумыс бериўшиниң миннетлемелери:

8.1. Мийнетти қорғаў бойынша (шәртнама мүддетинде, ҳәр жылы) 20___ жылы ________ мың (млн.) сўм қаржыны ажыратады, соннан:

- арнаўлы кийим, арнаўлы аяқ кийим ҳәм басқа жеке қорғаныў қураллары ушын ________ мың (млн.) сўм;

- сүт  ямаса соған теңлестирилген басқа азық-аўқат өнимлери ушын, емлеў-профиликтика азық-аўқаты, газленген дузлы суў,(ыссы цехларда ислеўшилер ушын) ушын  ________ мың (млн.) сўм;

- гигиена қураллары (тараўлық нормативлик ҳүжжетлерге яки жәмәәтлик шәртнамасына муўапық) ушын ________ мың (млн.) сўм.
Барлық жобаластырылған ҳәм ажыратыўға келисилген қаржылар муғдары жәмәәтлик шәртнаманын әмел қылыў мүддети даўамында мийнетке ҳақы төлеўдиң ең кем муғдарының асырылып барылыўына пропорциональ рәўиште асырылып барылады.

8.2.Мийнетти қоғаў бойынша питим дүзеди (мийнет шараятлары ҳәм мийнетти қорғаў жумысларын жақсылаў, санитария-саламатластырыў ис-илажлары жобасы ҳәм сарп-қәрежетлер сметасына киритеди) ҳәм кәсиплик аўқамлары менен келисилген ҳалда жәмәәтлик шәртнамасына қосымша қылады (1-қосымша)

8.3. Мийнетти қорғаў ушын зәрүр болған қаржыларды нызам ҳүжжетлеринде, жәмәәтлик шәртнамада, сондай-ақ, жәмәәтлик келисимлерде яки басқа ишки норматив ҳүжжетлерде белгиленетуғын муғдарда хызметкерлерди шығындар етпеген ҳалда ажыратады. Соның менен бир қатарда, айрықша мийнетти қорғаў бойынша фондын шөлкемлестиреди ҳәм де оны хызметкерлердиң мийнет шараятларын жақсылаў ҳәм қорғаўға бағдарланған ис-илажларды қаржыландырыўға сарыплайды. 
8.4. Жумыс бериўши ҳәр бир жумыс орнына қолайластырып жумыс шараятлары бойынша норматив талапларды ислеп шығыў миннетлемесин өз мойнына алады. Бул норматив талаплар өндирис орталығы, қәўипсиз мийнет шараятларын жаратыў, биринши гезекте мийнет ҳәм дем алыс тәртиби, ислеўшилерге социаллық-турмыс хызметин көрсетиўге байланыслы норматив талапларды өз ишине алыўы керек.

8.5. Ислеўшилердиң мийнет шараяты, сондай-ақ мийнет процесслериниң өзгериўи, мийнет шараятына болған талаплардың өсиўи (өзгериўи) мүнәсибети менен, ислеўшилердиң ден саўлығын қорғаў ҳәм олардың мийнетке болған уқыплылығын турақлы түрде сақлап қалыў мәқсетинде, белгиленген мийнет шараяты талапларына турақлы түрде зәрүр өзгерислер киргизип барады.

8.6. Ҳәр бир ислеўши жумыс орнындағы мийнет шараятларына қойылатуғын норматив талаплар, сондай-ақ усы шараятлардың ҳақыйқый аўҳалы, улыўма айтқанда өндирис орталығы, мийнет ҳәм дем алыс тәртиплери, жеңилликлер ҳәм компенсация төлемлери, жеке ҳәм жәмәәтлик қорғаныў қуралларына болған талапларына қандай әмел қылынып атырғанлығы ҳаққында хабардар етилип турылады.

8.7. Ислеўшилер саны 50 ҳәм оннан асатуғын ҳәр бир шөлкемде мийнетти қорғаў талапларына бойсыныўын тәмийинлеў, олардың орынланылыўы үстинен қадағалаўды әмелге асырыў мақсетинде мийнетти қорғаў хызмети шөлкемлестириледи яки мийнетти қорғаў бойынша тийисли таярлыққа ийе болған қәниге лаўазымы ендириледи. Елиў ҳәм оннан көп транспорт қураллары бар болған шөлкемлерде жол ҳәрекети қәўипсизлиги хызмети шөлкемлестириледи яки жол ҳәрекети қәўипсизлиги бойынша қәниге лаўазымы ендириледи. 

Сондай-ақ, мийнетти қорғаў хызметиниң ўазыйпалары мийнетти қорғаў саласындағы хызметлер базарының профессионал қатнасыўшылары тәрепинен шәртнама тийкарында әмелге асырылыўы мүмкин.

8.8. Өткен жылдағы өндиристеги жарақатланыў ҳәм кәсип кеселликлери  аўҳалы жылдың биринши февралына шекем анализ қылып шығылады, мийнет шараятларын жақсылаў ҳәм санитариялық-саўаландырыў илажларының орынланыўына жуўмақ жасалады.

8.9. Мийнетти қорғаў ханалары ушын үскене-буйымлар, жумысларды автоматластырыўшы техника қураллары, мийнетти қорғаў мүйешлери хәм мийнетти қорғаў бойынша оқытыў ушын зәрүр болған техникалық қураллар, оқыў көргизбели қураллары, үгит-нәсият буйымлары, плакатлар ҳәм басқа әнжамларды сатып алады ҳәм олардың удайы түрде сақланыўын тәмийинлейди.

8.10. Кәрхананы гүз-қыс мәўсиминде ислеўге таярлаў менен байланыслы барлық илажларды 25-августке (1-октябрге) шекем орынлаўын тәмийинлейди ҳәм санитар-турмыслық хызмет көрсетиў имаратларының үзликсиз ислеўин ҳәм олардың тийисли ҳалатта сақланыўын тәмийинлейди (оңланыўы, реконструкция қылыныўы, ямаса жаңадан қурылыўы керек болған имарат ямаса ханалар, бөлимшелер бойынша анық көрсетип бериледи).

8.11. Хызметкерлерди өндиристеги бахытсыз ҳәдийселер ҳәм кәсип кеселликлеринен қамсызландырады, жумыс орынларын мийнет шараятлары ҳәм әсбап-үскенелердиң жарақатлаў қәўиплилиги бойынша аттестациядан өткереди ҳәмде хызметкерлерди дәслепки түрде ҳәм ўақты-ўақты менен медициналық көриктен (32-қосымша) өткерилиўин оларды шығындар етпеген ҳалда шөлкемлестиреди. 
8.12. Хызметкерлерди белгиленген мүддетлерде орнатылған нормалар бойынша  сүт (соған тең болған басқа азық-аўқат өнимлери), емлеў-профилактика азық-аўқаты, газленген дүзлы суў (ыссы цехларда ислеўшилер ушын), арнаўлы кийимлер, арнаўлы аяқ кийимлери ҳәм де басқа жеке қорғаныў ҳәм гигиена буйымлары менен бийпул тәмийинлейди. (бийпул тәмийинлеў ҳуқықын беретуғын жумысларда ислеўши хызметкерлер дизими жәмәәтлик шәртнаманың 29 ҳәм 31-қосымшаларында  белгиленеди.)

8.13. Қулайсыз мийнет шараятларындағы жумысларда бәнт болған хызметкерлерге жумыс ўақтының қысқартылған мүддетин белгилейди ҳәм де өзине тән аўыр ҳәм қолайсыз тәбийий климат шараятындағы жумысларда ислеўшилер ушын жыллық қосымша мийнет дем алысын 28-қосымшаға муўапық береди.
8.14. Мийнет шараяты қолайсыз, зыянлы ҳәм патаслықлар менен байланыслы жумысларда ислеўшилерди гигиена буйымлары менен бийпул тәмийинлеў ҳуқықын беретуғын кәсип ҳәм лаўазымлар дизимин ислеп шығады 30-қосымшаға муўапық берилиўин тәмийинлейди.

8.15. Кәрхана, мәкеме дөгереклерин бәрҳама таза сақлаў, жүриў, өтиў орынларын талап етилетуғын аралық өлшемлери анық белгиленген болыўы ҳәм оларға қатаң әмел етилиўи кәрхананың ишки транспортынан пайдаланыўда олардың қәўипсизлигин тәмийинлеў илажларын көреди.
8.16. Лаўазымдағы шахслар ҳәм инженер-техник ислеўшилер тәрепинен мийнетти қорғаў, технологиялық тәртип-интизам қағыйдасы талапларына, жобалы–ескертиўши оңлаў жумыслары, вентиляция ҳәм аспирация үскенелериниң үзликсиз ислеўи кестелерине қатаң әмел қылыныўын тәмийинлейди. Бузылған әсбап-үскенелердиң ислеўине жол қоймайды. Мийнет қәўипсизлигин тәмийинлеў көз қарасынан әсбап-үскенелердиң тийисли орынлары, ыссы ямаса суўық суў, пуў ҳәм газ тармақларын өз ўақтында норматив ҳүжжетлер талаплары тийкарында белгиленген реңлерге боялыўын тәмийинлейди.
8.17 Хызметкерлерди мийнетти қоғаў бойынша оқытады ҳәм билимлерин сынаўдан өткериў жумысларын шөлкемлестиреди. Мийнетти қорғаў бойынша ҳәр бир кәсип ҳәм жумыс түри бойынша ислеп шығылган жол-жобалар (инструкция) тийкарында өз ўақтында хызметкерлерди инструкциядан өткерилиўин тәмийинлейди ҳәм удайы түрде қадағалап барады. 
8.18. Мийнетти қорғаў бойынша сайланған ўәкиллердиң оқыўын олар сайланғаннан соң бир ай ишинде кәсиплик аўқамы комитети қатнасыўында шөлкемлестиреди. 

8.19. Мийнетти қорғаў бойынша ўәкилдиң өз ўазыйпаларын орынлаўы ушын ҳәр ҳәптеде кеминде еки саат жумыс ўақтын ажыратады ҳәм бул ўақыт ушын жумыс орны (лаўазымы) бойынша орташа мийнет ҳақысын сақлап қалады. Мийнет шараятларын жақсылаў бойынша пидәкерлик көрсеткен ўәкиллерди руўхый ҳәм материаллық жақтан хошаметлейди ҳәм де ҳәр шерек жуўмағы бойынша сыйлықлайды. 
8.20. Имаратлар, асбап-ускенелерден пайдаланыў, технологиялық процесслерди әмелге асырыў ўақтында, сондай-ақ өндиристе шийки зат ҳәм материалларды қолланыў, жумысларды орынлаў ҳәм хызметлер көрсетиў ўақтында ислеўшилердиң қәўипсизлигин тәмийинлеў миннетлемесин өз мойнына алады.

8.21. Хызметкерлерге олардың мийнет ўазыйпасын орынлаў менен байланыслы ҳалда жарақатланыўы, кәсип кеселликлерине ушыраўы яки ден саўлығының басқа түр зыянланыўы себепли жеткерилген зыян төлениўи көзде тутылған муғдарда напақа ҳәм зыян төлемлерин алыў ҳуқықына ийе болған шахсларға төлениўи керек болған айма-ай төлемлериниң төлениўин өз ўақтында тәмийинлейди. 
8.22. Хызметкер ислеп шығарыўға байланыслы ҳалда жарақатланғанда яки кәсип кеселликлери ақыбетинде ўақтынша мийнетке жарамлылығын жойтқан ўақытта орташа мийнет ҳақының 100 пайызы муғдарында төлемди әмелге асырады. 
8.23. Өндиристеги бахытсыз ҳәдийселерди ҳәм хызметкерлердиң өз мийнет ўазыпаларын орынлаўы менен байланыслы болған ҳалда ден саўлығының басқа түр зыянланыўын, сондай-ақ кәсип кеселликлери белгиленген тәртипте тексерилиўин ҳәм есапқа алыныўын тәмийинлейди.
Пуқаралық-ҳуқықый шәртнамалар бойынша жумысларды орынлаўшы (хызметлер көрсетиўши) шахсларға да ҳәм өндиристеги бахытсыз ҳәдийселер ҳәм де  ден саўлығының басқаша тәризде зыянланыўы, кәсип кеселликлери белгиленген тәртипте  тексерилиўин ҳәм есапқа алыныўын тәмийинлейди.
8.24. Кәсиплик аўқамларының мийнетти қорғаўды тәмийинлеўдеги ҳуқықлары:
Кәсиплик аўқамлары мийнетти қорғаў саласында ўәкилликти, сондай-ақ хызметкерлердиң ҳуқықлары ҳәм нызамлы мәплерин қорғаўды әмелге асырады. 
Кәсиплик аўқамлары, сондай-ақ хызметкерлер өзлериниң мийнетин қорғаў бойынша ўәкил еткен шахслары төмендеги ҳуқықларға ийе: 
- мәкеме, шөлкемлердиң басшыларынан ҳәм басқа лаўазымлы шахслардан мийнет шараятлары ҳәм қорғалыўы ҳаққында, сондай-ақ өндиристеги барлық бахытсыз ҳәдийселер ҳәм кәсип кеселликлери ҳаққында мағлыўмат алыў;

 - өндиристеги бахытсыз ҳәдийселер ҳәм кәсип кеселликлерин тексериўде қатнасыў;
- хызметкерлердиң өмири ҳәм ден саўлығына қәўип туўылган жағдайларда жумысларды тоқтатып турыў, сондай-ақ мийнетти қорғаўға байланыслы талаплардың бузылыўларын сапластырыў ҳаққында жумыс бериўшиге усыныслар киритиў;

 - мийнетти қорғаў ҳалатын үйрениў, жумыс бериўшилердиң жәмәәтлик шәртнамаларда нәзерде тутылған мийнетти қорғаў бойынша миннетлемелериниң орынланыўын қадағалаў;

- өндирис объектлери ҳәм өндирис үскенелерин сынаў ҳәм пайдаланыўға қабыл етиў бойынша комиссиялар жумысында бийғәрез эксперт сыпатында қатнасыў, медициналық-мийнет эксперт комиссиясы мәжилислеринде қатнасыў;

- мийнетти қорғаў мәселелери бойынша техникалық тәрептен тәртипке салыў саласындағы норматив ҳүжжетлер ҳәм норматив-ҳуқықый ҳүжжетлер жойбарларын ислеп шығыўда қатнасыў;

- мийнетти қорғаўға байланыслы талаплар бузылғанда, өндиристеги бахытсыз ҳәдийселер фактлерин жасырғанлықта айыпкер шахсларды жуўапкершиликке тартыў ҳаққындағы талаплар менен тийисли органларға мүрәжәәт етиў; 

- мийнет ўазыйпаларын орынлаў менен байланыслы болған ҳалда майып болыўы, яки ден саўлығының басқаша түрде зыянланыўы арқалы жеткерилген зыянның орнын қапланыўы ушын ҳам де хызметкерлердиң ден саўлығына ҳәм мийнети қорғалыўына болған ҳуқықлары шекленген басқа жағдайларда хызметкердиң ҳуқықларын қорғап судға мүрәжәәт етиў;

 - Мийнетти қорғаў ҳаққындағы нызам ҳүжжетлери, жәмәәтлик шәртнама ҳәм келисимлерде нәзерде тутылған миннетлемелер бузылғанлығы, сондай-ақ мийнет шараятларының өзгериўи менен байланыслы мийнет тартысларын көрип шығыўда қатнасады.
  -Мийнетти қорғаў жағдайын үйрениў, жумыс бериўшиниң жәмәәтлик шәртнамалары ҳәм келисимлерде көзде тутылған мийнетти қорғаў бойынша миннетлериниң орынланыўын қадағалаўға алыў:
8.25. Жумыс бериўши кәсиплик аўқамы менен биргеликте:

- Кәрхананың структуралық бөлимшелери кесиминде мийнетти қорғаў бойынша комиссия қурамын анықлайды, олардың сайланыўын, оқыўын (оқыў мүддетлери ҳәм бағдарламалары көрсетиледи) өз ўақтында шөлкемлестиреди.

- мийнетти қорғаў ҳәм қәўипсизлиги бойынша жәмәәтшилик қадағалаўын шөлкемлестириў бойынша республикалық көрик-таңлаўды бәрше номинациялар бойынша (“мийнетти қорғаўда ең жақсы нәтийжелерге ерискен кәрхана”, “хызметкерлерге саламат ҳәм қәўипсиз мийнет шараятларын жаратыў, хызметкерлердиң мийнетти қорғаўға болган ҳуқықларын қорғаўда ең жақсы кәсиплик аўқәмы шөлкеми”, “ең жақсы мийнетти қорғаў бойынша ўәкил”, “мийнетти қорғаў бойынша жас қәниге”) өткереди ҳәм жеңимпазларын жоқары кәсиплик аўқамлары шөлкемлерине усынады.
- шөлкем ҳәм оның структуралық қурамында үш басқышлы мийнетти қорғаў ҳалаты үстинен административлик-жәмәәтшилик қадағалаўының алып барылыўын тәмийинлейди;
-ҳәр ___ ислеўшиге (өндиристеги шараятларға, бөлимше ҳәм участкаларда жәмәәтшилик қадағалаўды алып барыў зәрүрлигине қарап) бир мийнетти қорғаў бойынша ўәкили сайлап қойылыўын тәмийинлейди.

-жыл даўамында мийнетти қорғаў қағыйда ва нормаларының бузылыўына жол қоймаған ислеўшилерди жумыс бериўшиниң қаржылары есабынан мийнетке ҳақы төлеўдиң ең кем муғдарының ____ есеси муғдарында пуллай сыйлықлаў арқалы материаллық хошаметлеў тәртибин орнатады. Цех, бөлимше, участка, бригада басшылары тәрепинен тийисли кәсиплик аўқам шөлкеми менен келисилген ислеўшилер (кандидатуралар) мийнет жәмәәтиниң мәжилисинде додаланғаннан соң сыйлықлаўға усыныс етиледи.
Ҳалық аралық мийнет шөлкеминиң мийнет қәўипсизлиги ҳәм гигиенасына көмеклесиў тийкарлары ҳаққындағы 187-санлы Конвенциясына аўмай әмел етеди.
IX. СОЦИАЛЛЫҚ ҚАМСЫЗЛАНДЫРЫЎ. 

СОЦИАЛЛЫҚ ЖЕҢИЛЛИК ҲӘМ КЕПИЛЛИКЛЕР 
9.1.Тәреплер Өзбекстан Республиксы Президенти басламасы менен ҳәр жылы қабыл етилетуғын социаллық бағдардағы Мәмлекетлик бағдарламаларды әмелге асырыў ушын ис-илажлар ислеп шығыў ҳәм қатаң орынланыўына ерисиў миннетлемесин өз мойнына алады. 

9.2.Тәреплер Өзбекстан Республикасы Мийнет кодексиниң төмендеги статьяларында нәзерде тутылған кепилликлерге әмел етиў ҳәм жеңилликлер бериў миннетлемесин өз мойнына алады: 

а) 1941-1945-жыллардағы урыс қатнасыўшылары ҳәм жеңилликлери бойынша оларға теңлестирилген адамлар ушын (103, 144, 150-статьялар); 
б) атом объектлериндеги апатшылықлар ақыбетлерин сапластырыў жумыслары қатнасыўшылары ҳәм оларға теңлестирилген шахслар ушын (103-статья); 

в) I ҳәм II топар майыплары ушын (68, 135, 143, 144, 150, 214, 220-статьялар). 

9.3. Жумыс бериўши төмендеги муғдарларда ўақытша мийнетке жарамсызлық напақасын төлеп барыў миннетлемесин өз мойнына алады: 
9.3.1. Екинши жер жүзлик урысы қатнасыўшылары болған хызметкерлерге,  интернационалист жаўынгерлерге ҳәм оларға теңлестирилген шахсларға, қарамағында 16 жасқа  толмаған үш ҳәм оннан артық перзенти бар ислеўшилерге, Чернобыл АЭСиндеги апатшылық ақыбетлерин сапластырыўға қатнасқан ислеўшилерге, Чернобыл АЭСиндеги апатшылық нәтийжесинде радиоактив патасланған зонадан эвакуация етилген ҳәм көширип келинген ислеўшилерге (егер оларда қан жаратыў органлары (өткир лейкозлар), қалқансыман без (аденомлар, рак) кеселликлери ҳәмде  ракты келтирип шығарыўшы өсимшелер бар болса), ядролық полигонлар ҳәм басқа радиациялық-ядролық объектлерде әскерий хызметти өтеген пенсия жасындағы майып ислеўшилерге, сондай-ақ,  мийнетте майып болыўы ямаса кәсип кеселлиги нәтийжесинде ўақытша мийнетке жарамсыз ислеўшилерге  - мийнет ҳақының толық муғдарында; 
9.3.2. социаллық әҳмийетке ийе кеселликлер бойынша дизимде турыўшы ислеўшилерге олардың мәмлекетлик социаллық қамсызландырыў төлемлерин төлеген дәўирине (улыўма мийнет стажы) қарап - мийнет ҳақының 60 пайызынан 100 пайызына шекем;
9.3.3. коронавирус инфекциясы менен зыянланған яки зыянланған деп гүман қылыныўы мүнәсибети менен карантинге жайластырылған ата-аналар (олардың орнын бағыўшы шахслар, васийлар, қәўендерлер), сондай-ақ, олардың 14 жасқа шекемги болған баласын күтип-қарап атырған шахсларға орташа айлық мийнет ҳақының 100 пайызы муғдарында; 
9.3.4. басқа жағдайларда, ислеўшиниң улыўма мийнет стажына қарап  -  мийнет ҳақының 60 пайызынан 80 пайызына шекем. 
9.4. Кәрханада кеминде ____ жыл ислеген ислеўшилердиң әмелдеги мийнет ҳақылары ҳәм ўақытша мийнетке жарамсызлық напақалары арасындағы парық қосымша тәризде төлеп бериледи.

9.5. Жумыс бериўши “Пуқаралардың жәмленип барылатуғын пенсия тәмийнаты ҳаққында”ғы Өзбекстан Республикасы Нызамының 10-статьясына муўапық ислеўшилердиң жеке жәмленип барылатуғын пенсия есап бетлерине мийнет ҳақының _____  пайызы муғдарында қосымша қаржы өткериў миннетлемесин өз мойнына алады.
9.6. Жумыс бериўши  ислеўшилерди жылына бир рет эпидемия қәўпи бар болған кеселликлерден Кәрхана есабынан емлеп барыў миннетлемесин өз мойнына алады.

9.7. Жумыс бериўши ислеп атырған пенсионерлерге өткен ай ушын пенсияны айдың екинши ярымы ушын төленетуғын мийнет ҳақы менен бир ўақытта толық муғдарда төлеп барыў миннетлемесин өз мойнына алады (Өзбекстан Республикасы Президентиниң 2018-жыл 12-декабрьдеги “Пуқаралардың пенсия тәмийнаты системасының нәтийжелилигин асырыў ҳәм пенсионерлерди социаллық қоллап-қуўатлаўды күшейтиўге байланыслы қосымша ис-илажлар ҳаққында”ғы ПФ-5597-санлы Пәрманына тийкар). 

9.8. Жумыс бериўши (бюджет шөлкемлеринен тысқары) өз қаржылары бар болған жағдайда кейинирек төленген суммаларды Пенсия қоры қаржылары есабынан қаплаў есесине пенсиялар ҳәм напақаларды  мийнет ҳақыны төлеў күнинде өз қаржылары есабынан төлеўди әмелге асырыў миннетлемесин алады. (Әдиллик министрлигинен 2016-жыл 3 ноябрьде 2836-саны менен дизимге алынған “Бирден бир социаллық төлемди бөлистириў, сондай-ақ қарежетлерди қаплаў бойынша суммалардың төлениўин ҳәм де шөлкемлер тәрепинен пенсия, напақа ҳәм басқа төлемлер ушын қәрежетлер әмелге асырылыўын тәртипке салыў ҳаққындағы Қағыйда”).

 9.9. Ислеўши даўамлы түрде бир айдан артық кесел болғанда оған Өзбекстан Республикасында орнатылған мийнетке ҳақы төлеўдиң ең кем муғдарының ____есесинен кем болмаған муғдарда материаллық жәрдем көрсетиў миннетлемесин Жумыс бериўши өз мойнына алады.

9.10. Жумыс бериўши ислеўшиниң ата-анасы бири ямаса жақын туўысқаны қайтыс болғанда Өзбекстан Республикасында орнатылған мийнетке ҳақы төлеўдиң ең кем муғдарының ____есеси муғдарында материаллық жәрдем көрсетеди ямаса усы сумма муғдарында жерлеў мәресими хызметлерин көрсетиўши фирма менен дүзилген шәртнама ушын пул өткерип береди. 

9.11. Ислеўши мийнет ўазыйпаларын орынлаў менен байланыслы болмаған себеплерге көре қайтыс болғанда Кәрхана қаржылары есабынан оның шаңарағына Өзбекстан Республикасында орнатылған мийнетке ҳақы төлеўдиң ең кем муғдарының _____есесинен кем болмаған муғдарда материаллық жәрдем көрсетеди.

 9.12. Жумыс бериўши ислеўшиниң жумыс ўақтында аўқатланыў қәрежетлерин оның ислеген ҳәр бир толық айы ушын Өзбекстан Республикасында орнатылған мийнетке ҳақы төлеўдиң ең кем муғдарының _____есеси муғдарынан келип шыққан ҳалда бир бөлегин қаплаў миннетлемесин өз мойнына алады.

9.13. Жумыс бериўши қалалық жолаўшы транспортында (таксиден тысқары)  жүриў ҳуқықын бериўши айлық билет баҳасы (ямаса 100 қатнаў баҳасы) муғдарында ислеўшиниң жол ҳақы қәрежетлерин ҳәр айда қаплап барады.

9.14. Жумыс бериўши ҳәр жылы гүз мәўсиминде кәрхананың дизимдеги ислеўшилерине аўыл хожалығы өнимлерин сатып алыўы ушын Өзбекстан Республикасында орнатылған мийнетке ҳақы төлеўдиң ең кем муғдарының ____есесине тең келетуғын материаллық жәрдем төлениўин тәмийинлейди.

9.15. Жумыс бериўши тәрепинен гезектеги мийнет дем алысына кетип баратырған ислеўшиге профилактикалық даўаланыўы ушын қосымша ҳақы төленеди. (33-қосымша).

9.16. Кәрханада (тараўда)  _____ ҳәм оннанда көп жыл ислеген ислеўши жасына байланыслы (ямаса майыплығы себепли) пенсияға шығып атырғанда оған лаўазым мийнет ҳақысының (орташа мийнет ҳақысы) ____ есеси муғдарында материаллық жәрдем төленеди ҳәм қымбат баҳалы саўға тапсырылады.

9.17. Жумыс бериўши көп балалы, кем тәмийинленген шаңарақлар ағзаларына, урыс ҳәм мийнет ветеранлары болып есапланатуғын бурынғы ислеўшилерге, Кәрханада мийнет еткен марҳум ислеўшилердиң жас өспирим балаларына жыл даўамында қосып есаплағанда Өзбекстан Республикасында орнатылған мийнетке ҳақы төлеўдиң ең кем муғдарының ____есеси муғдарында материаллық жәрдем көрсетип барыўды өз мойнына алады.
9.18. 11 ноябрь “Кәсиплик аўқамлары күни” байрамы мүнәсибети менен кәсиплик аўқамы белсендилери Кәрхана қаржылары есабынан сыйлықланады. 
9.19. Жумыс бериўши:

9.19.1. ҳәр жылы ____ ислеўши (соның ишинде кеминде ____ кем тәмийинленген ислеўши) ушын кәсиплик аўкам ағзалық төлемлери ҳәм социаллық қамсызландырыў бюджети қаржыларынан алынған жолламалардың баҳасының бир бөлегин қаплайды;

9.19.2. Өзбекстан Республикасы аймағында жайласқан санаторий-курортлық мәкемелеринде _____ ислеўшиниң, соның ишинде кеминде ____ майып, жалғыз қария, урыс ҳәм мийнет ветеранлары, кем тәмийинленген шаңарақ ағзаларының дем алысын ҳәм саўаландырылыўын Кәрхана есабынан шөлкемлестиреди.

9.19.3. Өзбекстан   Республикасы   Президентиниң 2014-жыл 13-октябрдеги ПФ-4658-санлы Пәрманына муўапық Өзбекстан Республикасы аймағында жайласқан  санаторий-саламатластырыў мәкемелеринде мәмлекетлик бюджет есабынан бийпул саламатластырыў курсынан өтиў ҳуқықына ийе болған 1941 - 1945 жыллардағы урыс ҳәм мийнет ветеранларын олардың тилегине бола Кәрхана есабынан қосымша рәўиште саўаландырыўды шөлкемлестиреди. 

9.19.4. кәрханада пенсияға шығыўдан алдын кеминде ___ жыл ислеген пенсионерлерди жылына бир мәртебе бийпул медициналық көриктен өтиўин ҳәм емлениўин шөлкемлестиреди. 
9.19.5. ислемейтуғын пенсионерлердиң мийнет жәмәәтиниң турмысында қатнасыўлары ушын шараятлар жаратыўды, сондай-ақ ҳәр жылы пенсионерлерден, әсиресе, жалғыз баслылардан хабар алыў, туўылған күнлеринде  ҳәм байрамларда оларға естелик саўғаларын бериў, олардың үй-жай, турмыслық машқалаларын шешиўде көмеклесиўди, сондай-ақ тарийхый орынларға экскурсияларын шөлкемлестириўди ҳәм басқа да социаллық әҳмийетли илажларды әмелге асрыў ушын шараят жаратыўды өз миннетлемесине алады. (ЎзР Президентиниң 2016 жыл 28 декабрдеги  ПФ-4906 санлы “Өзбекстан ветеранларын социаллық қоллап-қуўатлаў “Нураный” фонды искерлигин және де жетилистириў ис-илажлары ҳаққында”ғы Пәрманы)
9.19.6. Күтиминде майып перзенти бар ислеўшилерге материаллық жәрдем көрсетеди.

9.19.7. тармақ кәсиплик аўқамлары тәрепинен өткерилетуғын спорт илажларында қатнасыўшы хызметкерлерди мийнет ҳақылары сақланған ҳалда усы күнлер ушын жумысан азат етеди. 

9.19.8. Кәрханада ислеўши турақлы жасаў үй-жайы болмаған хызметкерлерге ижара(квартира)да жасаўы ушын төлемлерин ҳәр айда Кәрхана есабынан қаплап береди. 

9.20. Өсип киятырған жас әўладқа ғамқорлық көрсетиў мақсетинде тәреплер төмендеги миннетлемелерди мойнына алады:
9.20.1 Ҳар жылы оқыў жылы басланыўы алдында улыўма билим бериў мектеплеринде билим алып атырған көп балалы, кем тәмийинленген шаңарақ перзентлери ушын ҳәр балаға Өзбекстан Республикасында орнатылған мийнетке ҳақы төлеўдиң ең кем муғдарын _____ пайыз есабынан келип шыққан ҳалда сабақлықлар ҳам оқыў қуралларын сатып алыў;

9.20.2. ҳәр жылы оқыў жылы басланыўы қарсаңында улыўма билим бериў мектеплеринде билим алып атырған көп балалы, кем тәмийинленген шаңарақлар балалары ушын ҳәр бир балаға Өзбекстан Республикасында орнатылған мийнетке ҳақы төлеўдиң ең кем муғдарының ____ пайызы есабынан келип шыққан ҳалда оқыўлықлар ҳәм оқыў қуралларын сатып алып бериў;

9.20.2. Кәрхана есабынан ислеўшилердиң балаларына ҳәр жылы жаңа жыл саўғаларын берилиўин шөлкемлестиреди;

9.20.3. ислеўшилердиң балаларының балаларды саўаландырыў орынларында дем алысын тәмийинлеў;

9.20.4. ислеўшилер ушын балаларды саўаландырыў орынлары жолламаларының баҳасын, 16 жасқа толмаған майып баласы бар ислеўшилер ушын болса дем алыс үйлери, санаториялар, профилакториялар жолламалары баҳасын Кәрхана есабынан төлеп бериў;

9.20.5. Кәрханаға қараслы балаларды саўаландырыў орынларында дем алыўшы балаларды, сондай-ақ санатория-профилакторияларда дем алыўшыларды аўқатландырыў ушын кәсиплик аўқамларының социаллық қамсызландырыў бюджети қаржыларынан ажратылатуғын нормаларға қарап _____ пайыз муғдарында Кәрхана есабынан қосымша қаржы ажыратыў.

9.20.6. Өзбекстан Республикасы Президентиниң 2012-жылы 10-декабрдеги ПҚ-1875 санлы “Шет тиллерин үйрениў системасын еле де жетилистириў ис-илажлары ҳаққында”ғы Қарары менен белгилеп қойылған ўазыйпаларды әмелге асырыўға көмеклесиў мақсетинде ислеўшилерге перзентлерин шет тиллерге оқытыў ушын материаллық жәрдем бериў.
9.21. Тәреплер жатақханалар ҳәм кәрханаға қараслы турақ жайларды сақлап турыўға, оларда жасаў ушын социаллық-турмыс шәраятларын жақсылаўға, жасаўшылар арасында мәдений-ғалабалық, руўхый-ағартыўшылық жумысларын алып барыўға Жумыс бериўши есабынан қаржы ҳәмде зәрүр затларды ажыратыў миннетлемесин алады. 

9.22. Тәреплер ислеўшилерди Кәрхананың жәрдемши хожалығында жетистирилген гөш-сүт өнимлери, мийўе-палыз ҳәм басқа аўыл хожалығы өнимлери менен тәмийинлеўди жақсылаў (ямаса жәрдемши хожалықты шөлкемлестириў имканиятын көрип шығыў) миннетлемесин мойнына алады.

9.23 ислеўшилердиң мийнет ҳақысынан Өзбекстан Республикасы жоқары оқыў орынларында билиў алыў ушын (өзиниң оқыўына ямаса жигирма алты жасқа толымаған перзентлериниң окыўы ушын) жөнелтирилген суммаларға салық салынбаслығы бойынша жаратылған жеңилликтен пайдаланыўы Жумыс бериўши тәрепинен тәмийинленеди. 

9.24. Усы Шәртнама мақсетлеринде ҳәр бир шаңарақ ағзасына туўра келетуғын бир айлық орташа дәраматы Өзбекстан Республикасында орнатылған мийнетке ҳақы төлеўдиң ең кем муғдарының ____ есесинен аспаған шаңарақлар – кем тәмийинленген шаңарақлар деп есапланады.
Коронавирус яки басқа жуқпалы кеселликлерге байланыслы ендирилген карантин илажлары дәўиринде хызметкерлерге берилетуғын жеңиллик ҳәм кепилликлер 
9.25. Жумыс бериўши   ЎзР   Президентиниң 2020-жыл 19-марттағы “Коронавирус пандемиясы ҳәм глобал  кризис ҳалатларының экономикалық тармақларға унамсыз тәсирин жеңиллетиў бойынша биринши нәўбеттеги ис-илажлар ҳаққында”ғы ПФ-5969-санлы Пәрманы орынланыўын тәмийинлеў мақсетинде төмендегилерди өз миннетлемесине алады: 
9.25.1. карантинге байланыслы илажлар әмел етилиўи дәўиринде Жумыс бериўши хызметкерлерди, әсиресе, ҳәмиледар ҳаяллар, кекселер, имканияты шекленген ҳәм де даўамлы рәўиште кеселликке шалынған шахсларды, олардың разылығы менен аралықтан турып жумыс ислеў усылына, қолайлы жумыс графигине яки үйден турып жумыс ислеўге өткереди; 
Аралықтан турып жумыс ислеў усылында масласыўшы жумыс графигинде яки жумысты үйде ислеўге өтиў ҳуқықынан биринши нәўбетте  иш усулида, мослашувчан иш жадвалида ёки уйда ишлашга ўтиш ҳуқуқидан биринчи нәўбетте ҳәмиледар ҳаяллар, кекселер, имканияты шекленген шахслар ҳәм де даўамлы рәўиште кеселликке шалынған хызметкерлер пайдаланады.

Аралықтан турып жумыс ислеўши хызметкер жумыс ўақтын өзиниң қәлеўине бола бөлистирилиўин есапқа алған ҳалда хызметкер тәрепинен орынланған жумыслар ушын бир есе муғдарында мийнет ҳақы төленеди. Бунда хызметкерге жумыс ўақтынан тысқары жумыс, дем алыў ҳәм байрам күнлериндеги жумыс, сондай-ақ түнги ўақыттағы жумыс ушын мийнетке ҳақы төлеў шәртлери қолланылмайды.
Хызметкердиң қәлеўине бола Жумыс бериўшиниң разылығы менен хызметкер ўақтынша үйде жумыс ислеўи ушын үй мийнет шараятына өткерилиўи мүмкин. 
Үйде ислеў бойынша дүзилген мийнет шәртнамасына муўапық хызметкер жасаў орны бойынша яки оған ямаса оның шаңарақ ағзаларына тийисли болған басқа имаратларда жумыс бериўшиниң буйыртпалары бойынша товарлар ислеп шығарыў яки хызметлер көрсетиў бойынша әмелге асырылып атырған жумысларды аңлатады. 
Хызметкер аралықтан турып ислеўге, үйде ислеўге яки масласыўшы жумыс графигине өткерилгенде оның мийнет дем алысы графигине муўапық мийнет дем алысы, ўақтынша мийнетке жарамсызлық бойынша напақа алыў ҳәм де нызам ҳүжжетлеринде ҳәм жәмәәтлик шәртнамасында нәзерде тутылған басқа ҳуқықлары сақланып қалынады. 
Аралықтан турып ислеўге өткериў бойынша хызметкер менен дүзилген мийнет шәртнамасына киритилетуғын өзгертиўлерде  Мийнет кодексиниң 73-статьясында нәзерде тутылған шәртлер менен бир қатарда төмендегилер көрсетиледи:

Жумыс бериўши ҳәм хызметкер ортасында электрон ҳүжжет алмасыўы бойынша өз-ара байланыслар тәртиби;

хызметкердиң мийнет ўазыйпаларын әмелге асырыўы ушын зәрүр болған буйымлар яки техника қуралларынан пайдаланыў тәртиби, егер тәреплердиң хызметкерге тийисли буйымлар яки техника қуралларынан пайдаланыў ҳаққындағы келисими болмаса;

Жумыс бериўши менен удайы түрдеги байланысларды тәмийинлеў мақсетинде хызметкерди байланыс қураллары менен тәмийинлеў, соның ишинде Интернет тармағынан пайдаланыў;

Жумыс бериўши тәрепинен хызметкерге берилген буйымлар ҳәм техникалардың хызметкердиң айыбы менен бузылғанда, жеткерилген зыянды хызметкер тәрепинен Жумыс бериўшиге қаплап бериў менен байланыслы шәртлер;

хызметкер ўз мийнет ўазыйпаларын орынлаўы ушын жеке буйымлары яки техника қуралларынан, сондай-ақ байланыс қураллары, соның ишинде Интернет тармағынан пайдаланған тәғдирде жумыс бериўши тәрепинен қәрежетлерди қаплаў тәртиби ҳәм шәртлери;

хызметкер ҳәм Жумыс бериўшиниң зәрүрий мийнетти қорғаў ҳәм мийнет шараятларына әмел етиў бойынша миннетлемелери;

хызметкерди ислеп шығарыў зәрүрияты туўылғанда турақлы жумыс орнына өткериў тәртиби;

9.25.2. хызметкер пандемия ўақтында коронавирус инфекциясы менен кеселленгенде, Жумыс бериўши оған Кәсиплик аўқамы комитетиниң усынысына көре Өзбекстан Республикасында орнатылған мийнетке ҳақы төлеўдиң ең кем муғдарының _____ есеси муғдарында материаллық жәрдем көрсетеди.
9.25.3. пандемия дәўиринде жумыс процессинде кеселленген хызметкерлердиң емлениўине кететугын қәрежетлер Кәрхана қаржылары есабынан қапланады;

9.25.4. пандемия шараятында хызметкердиң шаңарақ ағзаларынан кеселлениўинен емленип атырғанларына Жумыс бериўяши тәрепинен бир мәртелик материаллық жәрдем көрсетеди;

9.25.5. пандемия мүнәсибети менен кеселлик жуқтырған хызметкерлердиң ден саўлығына зыян жеткерилгенлиги яки олардың аўыр аўҳалға түсиўи ҳәм ден саўлығы тикленбегенлиги себепли Жумыс бериўши Кәрхананың қаржы аўҳалынан келип шығып қаржылай материаллық қоллап-қуўатлаўды.
9.25.6. Жумыс бериўши жуқпалы вирус кеселлигине шалынған хызметкерлерге материаллық жәрдем көрсетиўи, олардың емлениўи ҳәм дәри-дәрманларының қәрежетлери (соның ишинде, хызметкердиң балалары кесел болса) ушын төлемди әмелге асырыўы шәрт;

9.25.7. коронавирус пенен аўырып тәўир болған хызметкерлерди Кәрхана есабынан ҳәр 3 айда пулсыз медициналық көриктен өткереди;

9.25.8. хызметкерлерди жумыс искерликлери менен байланыслы түрли жуқпалы кеселликлерге шалыныўлары  мүмкин болған ҳалатлар ҳаққында ескертиўши мағлыўматлар менен тәмийинлейди, стендлер, тарқатпа материалларды басып шығарады;

9.25.9. Кәрхана хызметкерлери ортасында коронавирус инфекциясы тарқалыўының алдын алыў мақсетинде Жумыс бериўши хызметкерлерди жумыс орынларында антесиптик ҳәм зәрүр санитария-гигиеникалық буйымлар, маскалар менен тәмийинлеўди, кеселликтиң бар-жоқлығын анықлаўшы медициналық тестлердиң тапсырылыўын, жуқпалы кеселликлерге қарсы вакцина менен емлеўди, сондай-ақ жумыс орынларын, асханаларды, жуўыныў ханаларын, қәжетханаларды, Кәрханаға тийисли жатақханаларды, хызметкерлерди тасыўшы транспорт қуралларын дезинфекция етиў жумысларын Кәрхана есабынан әмелге асырылады. 
9.26. Пандемия дәўиринде кеселленип қайтыс болған хызметкерлердиң шаңарақларына қаржы имканиятларынан келип шығып Жумыс бериўши ҳәм Кәсиплик аўқамы комитети қаржылары есабынан материаллық жәрдем ажыратылады.
9.27. Ҳүкимет ҳәм Арнаўлы комиссия тәрепинен карантин дағазаланғанда хызметкерге төлемниң бир бөлегин төлеген ҳалда Жумыс бериўши ҳәм хызметкер ортасында келимис арқалы белгиленген мүддетке дем алыс бериледи. Бунда хызметкерге Өзбекстан Республикасында орнатылған мийнетке ҳақы төлеўдиң ең кем муғдарының _____ есесинен кем болмаған муғдарда ҳақы төленеди. 
9.28. Коронавирус пандемиясы дәўиринде хызметкердиң тийкарғы мийнет дем алысын алыў ҳуқықын бериўши жумыс стажын есплаўда мийнет ҳақы сақланбаған дем алыста болған дәўир есапқа алынады. 
9.29. Хызметкер коронавирус инфекциясына қарсы вакцина алған күни орташа ис ҳақы сақланған ҳалда жумыс ислемейтуғын бир күн бериледи. 

9.30.Айрықша жағдайлар ҳалатлары болғанда, карантин дағаза етилгенде Жумыс бериўши хызметкердиң разылығына бола оған ис ҳақының мәлим бир бөлегин сақлап қалған ҳалда дем алыс бериўи мүмкин.

X. РУЎХЫЙ-АҒАРТЫЎШЫЛЫҚ, 

ФИЗИКАЛЫҚ ТӘРБИЯ ҲӘМ СПОРТ-САЎАЛАНДЫРЫЎ ЖУМЫСЛАРЫ
10.1. Жумыс бериўши:

10.1.1. Кәсиплик аўқам комитетине өз балансында турған ямаса өзи ижараға алған имаратлар, ханалар, қурылыслар ҳәм басқа объектлерди, сондай-ақ дем алысты шөлкемлестириў, мийнеткешлер ҳәм олардың шаңарақ ағзалары менен мәдений-ағартыўшылық, дене тәрбиясы, спорт-саўаландырыў жумысларын алып барыў ушын зәрүр болған дем алыў мәсканларын, балалар-өспиримлер лагерлери ҳәм басқа саўаландырыў лагерлерин бийпул пайдаланыў ушын бериў;

10.1.2. ҳәр айда Мийнетке ҳақы төлеў қорының ____ пайызы муғдарындағы қаржыны мәдений-ағартыўшылық, дене тәрбиясы, спорт-саўаландырыў жумыслары, республикамыз аймағындағы тарихый орынларға саяхатлар шөлкемлестириў, концертлер, театрларға билетлер ҳәм дем алыў бағларына мирәтнамалар сатып алыў, материаллық жәрдем көрсетиў, хошаметлеў, кәсиплик аўқамы комитетиниң штаттағы хызметкерлерине қосымша ҳақы төлеў ҳәм басқа мақсетлер ушын Кәсиплик аўқам комитети есап бетине өткериў миннетлемесин мойнына алады. (Өзбекстан Республикасының “Кәсиплик аўқамлары ҳаққында”ғы Нызамының 18-статьясы)
10.2. Мәдений-ағартыўшылық жумысларын жақсылаў ушын тәреплер төмендегилерди өз мойнына алады: 

10.2.1. «Руўхыйлық ҳәм ағартыўшылық» ханасын шөлкемлестирип, оны Өзбекстан кәсиплик аўқамлары Федерациясы  ҳәм Республика Руўхыйлық үгит-нәсият орайы усыныслары тийкарында безеў, Өзбекстан Республикасы Президенти шығармалары, Ғәрезсизлик жылларында басып шығарылған заманагөй әдебиятлар ҳәм палакатлар, стендлер ҳәм техникалық қураллар менен тәмийинлеў;
10.2.2. “Китапқумар” мүйешлерин шөлкемлестиреди ҳәм “Ең жақсы китапқумар” таңлаўларын өткериў.
10.2.3. Мәмлекетлик бағдарламаларды орынлаў шеңберинде мийнеткешлер ҳәм жаслар арасында атақлы пән, әдебият ҳәм көркем-өнер хызметкерлери, әдебиятшылар, өндирис алдыңғылары менен ҳәр қыйлы темадағы мазмунлы ҳәм қызықлы ушырасыўлар шөлкемлестириў; 

10.2.4. кәрхана балансындағы китапхана ҳәм мәлимлеме-ресурс орайлары, мәденият үйлери ҳәм сарайлары жумысларын Кәрхана есабынан еле де раўажландырыў, оларды сақлап турыў, материаллық-техникалық базасын беккемлеў, жеңил ҳәм капитал оңлаў жумысларын өткериў, үскенелерди жаңалаў, оларда ислеўши хызметкерлердиң айлық ис ҳақыларын қаржыландырыў, китапханалар ҳәм мәлимлеме-ресурс орайларын жаңа әдебиятлар менен толтырыў, жәмәәтлик шөлкемлер ҳәм қорларды қамтыған ҳалда, миллий идея түсиниги, руўхый-ағартыўшылық  дүнья қарасларын өсириў бойынша илажлар өткериў; 

10.2.5. ислеўшилер ҳам олардың шаңарақ ағзалары арасында көркем ҳәўескерликти еле де раўажландырыўға ҳәр тәреплеме жәрдем көрсетиў, олардың бос ўақытларын мазмунлы өткерип, Республиканың тарийхый естеликлери бар болған әййемги қалаларына саяхатлар, театр, музей ҳәм концертлерге барыўларын шөлкемлестириў; 

хошаметлеў сыпатында шөлкемниң бюджеттен тысқары қаржылары есабынан өз хызметкерлериниң кеминде 10 пайызын шаңарақ ағзалары менен биргеликте ҳәр жылы дем алыўға (ишки туризмге) жибериўди нәзерде тутатуғын хызметкерлердиң жәмәәтлик ҳәм шаңарақлық дем алыўларын шөлкемлестириў;
хызметкерлерге мийнет нызамшылығына муўапық олар ушын қолай болган ўақытта саяхат етиў ҳәм дем алыўы ушын дем алыстың пайдаланбай қалған бөлеги есабынан дем алыў күнлерин (отгул) бериў;

10.2.6. улыўма халықлық ҳәм кәсиплик байрамларды белгилеў, байрам мүнәсибети менен кәсип шеберлиги ҳәм көркем ҳәўескерлик бойынша жарыс, таңлаў ҳәм илажлар уйымластырыў;

10.2.7. бүгинги күни әмелге асырылып атырған мәмлекет сиясатының баслы бағдарлары, кең көлемдеги реформалардың мазмун-мәниси, қабыл етилген нызам ҳүжжетлери ҳәм мәмлекетлик бағдарламалардың әҳмийетин мийнеткешлерге ҳәр тәреплеме түсиндириў мақсетинде ҳәр айда “Руўхыйлық саатларын” өткерип барыў.
10.3. Өзбекстан Республикасының “Дене тәрбиясы ҳәм спорт ҳақкында”ғы Нызамына муўапық ислеўшилер ҳәм олардың шаңарақ ағзалары арасында саламат турмыс тәризин үгит-нәсиятлаў  мақсетинде тәреплер төмендегилерди өз мойнына алады: 

10.3.1. дене тәрбиясы ҳәм спорт пенен шуғылланыў ушын жетерли шараятлар жаратып бериў (арнаўлы спорт хоналарын ажыратыў) ҳәм мийнет жәмәәтинде “хызметкерлер гимнастикасы” ҳәм “спорт ўақытлары”н енгизиў; 

10.3.2. технология, ислеп шығарыў ҳәм жумыс шараяятларынан келип шығып, хызметкерлерге “хызметкерлер гимнастикаси” шынығыўларын орынлаўлары ушын ҳәм де жумыс ўақтына киритилетуғын “спорт ўақытлары” ушын арнаўлы дем алыслар белгилеў.

10.3.3. саламат турмыс тәризи ҳәм ғалабалық спортты раўажландырыў мақсетинде мәкеме, кәрханада жумыс ислеп атырған хызметкерге “Спортты үгит-нәсиятлаўшы” қосымша ўазыйпасын жүклеў ҳәм оның базалық лаўазым айлығына 20 пайыз муғдарында үстеме белгилениўин жолға қойыў;
10.3.4. жумыс ўақтынан соң белгиленген күнлери (ҳәптеде кеминде 1 рет) басшы ҳәм барлық хызметкерлердиң дене тәрбиясы ҳәм спорт шынығыўлары (жуўырыў, стритбол, футбол, бадминтон, волейбол, баскетбол, стол тенниси, сүзиў ҳ.т.б.) менен шуғылланыўларын шөлкемлестириў;

10.3.5. жәмийетлик шөлкемлер ҳәм қорларды тартқан ҳалда, мийнеткешлер ҳәм олардың шаңарақ ағзаларын ғалабалық спортқа, түрли спорт секциялары, дөгереклерге тартыў ҳәм олар арасында спартакиадалар, спорт түрлери бойынша жарыслар шөлкемлестириў; 

10.3.6.хызметкерлер ҳәм олардың шаңарақ ағзаларын қызығыўшыларына қарай спорт дөгереклерине қатнаўлары ушын жеңиллетилген билетлер менен тәмийинлеў. 

10.3.7. Кәрхана балансында болған спорт имаратлары, стадионлар ҳәм майданшалар, балалар саўаландырыў дем алыў орынлары, саўаландырыў мәкемелериниң искерлигин Кәрхана қаржылары есабынан еле де раўажландырыў, материаллық-техникалық базасын беккемлеў, жеңил ҳәм капитал оңлаў, спорт инвентарлары ҳәм үскенелерин жаңалаў.
10.3.8. Кәрханада ҳәр айдың __________ күнин “спорт күни” деп дағазалаў ҳәм Жумыс бериўши менен биргеликте хызметкерлерди спорт пенен шуғылланыўлары ушын шараятлар жаратыў бойынша илажлар белгилеў, дене тәрбиясы командаларын дүзиў ҳәм олардың жумысын жумысын жанландырыў. 

10.3.9. хызметкерлерди спорт кийимлери ҳәмде спорт буйымлары менен тәмийинлеў, оларды спорт тәдбирлерине кең түрде қатнастырыў;
10.3.10. Өзбекстан кәсиплик аўқамлары Федерациясының “Дене тәрбиясы ҳәм спорт саламатластырыў басқармасы” менен байланысларды беккемлеў. 

XI. ҲАЯЛЛАР МИЙНЕТИН ТӘРТИПКЕ САЛЫЎ.
ҲАЯЛЛАР ҲӘМ ШАҢАРАҚЛЫҚ ЎАЗЫЙПАЛАРДЫ ОРЫНЛАЎ МЕНЕН БӘНТ ШАХСЛАРҒА БЕРИЛЕТУҒЫН ҚОСЫМША ЖЕҢИЛЛИК ҲӘМ КЕПИЛЛИКЛЕР
11.1. Тәреплер мийнет мүнәсибетлери саласында кемситпеў, ҳуқық ҳәм имканитлар теңлиги, тең әҳмийетли мийнет ушын тең ҳақы төлеў принциплерине қатаң әмел етиўди өз мойнына алады.

11.2. Тәреплер ҳаяллардың мийнет ҳуқықлары ҳәм социаллық кепилликлерин тәмийинлеў бойынша Халық аралық мийнет шөлкеминиң төмендеги ҳүжжетлерине әмел етеди:

Мәжбүрий мийнет ҳаққындағы  29-санлы Конвенциясына Протокол;
«Тең әҳмийетли мийнет ушын ерлер ҳәм ҳаялларға тең ҳақы төлеў ҳаққында»ғы 100-сонли Конвенция
«Аналықты қорғаў ҳаққында»ғы 103-санлы Конвенция;

«Мәжбүрий мийнетти сапластырыў ҳақкында»ғы 105-санлы Конвенция;

«Мийнет ҳәм жумыс түрлери саласында кемситиўлер ҳаққында»ғы 111-санлы Конвенция.
11.3. Тәреплер Өзбекстан Республикасы Мийнет кодексинде нәзерде тутылған төмендеги кепиликлердиң сақланыўын ҳәм жеңилликлер берилиўин тәмийинлеў миннетлемесин өз мойнына алады: 

а) ҳәмиледар ҳаяллар ушын (78, 84, 224, 237, 228, 229, 143, 231, 233-статьялары); 
б) 2 жасқа шықпаған баласы бар ҳаяллар ушын (143, 227, 234, 236-статьялары); 

в) 3 жасқа шықпаған баласы бар ҳаяллар ушын (78, 84, 150, 224, 228, 2281, 234, 237-статьялары) 

г) 12 жасқа шықпаған еки ҳәм оннан көп баласы яки 16 жасқа толмаған майып баласы бар ҳаяллар ушын (150, 232-статьялары); 
д) 16 жасқа толмаған майып баланы тәрбиялап атырған ата-ананың бири (қәўендер, қойырқом) ушын (230-статья); 
е) 14 жасқа толмаған баласы ямаса 16 жасқа толмаған майып баласы бар ҳаяллар ушын (68, 144, 228, 229-статьялар); 

ж) анасыз балаларды тәрбиялап атырған шахслар ушын (235, 238-статьялары); 
11.4. Жумыс бериўшиниң миннетлемелери:

11.4.1. жумыс орны қысқартылып атырған ҳаялларды мийнет базарында талап болған кәсиплерге оқытыўды тәмийинлеў; 

11.4.2. ҳаялларға қәнигелигин асырыў ҳәм қосымша мағлыўмат алыў ҳуқықынан пайдаланыў ушын имканиятлар жаратып бериў; 

11.4.3. жумыс бериўшиниң басламасы менен жумыстан босатылып атырған ҳаялларға ўақытша жумыс орынларын жаратып бериў (кәрханада жүзеге келген машқалаларды шешиў ушын ўақытша мийнет жәмәәтлерин шөлкемлестириў);

11.4.4. Кәрханада мийнети ўақтынша пайдаланылмайтуғын ҳаяллар ушын касанашылықты шөлкемлестириў; 

11.4.5. Өндирис көлеминиң кемейгенлиги себепли қәнигели ҳаял кадрлар менен тәмийинленген ислеп шығарыў бөлимшелерин қысқартыў орнына толықсыз жумыс ўақты режимине өткериў;

11.4.6. Кәрхана (система бирлиги) реконструкциядан кейин иске түсирилгенде онда жумысқа орналастырыў ушын қайта оқытылған ҳәм бурын усы кәрханада мийнет еткен ҳаялларға абзаллықлар бериў; 

11.4.7. Медициналық жуўмаққа муўапық ҳәмиледар ҳаялларға _____ цехлардан жеңилирек ямаса қолайсыз өндирис факторлары тәсиринен аўлақ болған _____ жумыс орынларын ажыратыў; 

11.4.8. ҳәмиледар ҳаяллардың медициналық көриктен өтиўи ушын, олардың орташа мийнет ҳақысы сақланған ҳалда жумыстан азат етиў, (егер усы көрикти жумыстан тысқары ўақытта өткериў имканияты болмаса); 

11.4.9. мийнет ҳақы төленетуғын ҳәмледарлық ҳәм туўыў дем алыслары күнлерин нызамда белгиленгенине қарағанда _____ айға (календар күнлери) узайтыў; 

11.4.10.  2 жастан 3 жасқа шекем болған баласын бағыў дем алысындағы ҳаялларға ҳәр айда Өзбекстан Республикасында орнатылған мийнетке ҳақы төлеўдиң ең кем муғдарының _____ есеси муғдарында материаллық жәрдем көрсетип барыў;

11.4.11. жас өспирим балалары бар ҳаялларға _____ саатқа шекем қысқарттырылған жумыс күни белгиленип, жыл даўамында жәми Өзбекстан Республикасында орнатылған мийнетке ҳақы төлеўдиң ең кем муғдарының _____ есеси муғдарында материаллық жәрдем ажыратыў;

11.4.12. үш жасқа толмаған балалары бар ҳаялларға 1 саатқа қысқарттырылған жумыс күнин белгилеў; 

11.4.13. еки ҳәм оннан артық 12 жасқа шекемги перзенти  яки 16 жасқа шықпаған майып баласы бар болған ҳаяллардың ҳәм балалары басланғыш класста окыйтуғын жалғыз баслы ҳаяллардың жумыс ҳәптесин мийнет ҳақылар сақланған ҳалда 1 саатқа қысқартыў;
11.4.14. сегиз (10-12) жасқа шекем балалары болған ҳаяллардың өтинишине қарап, айына ___ күннен ибарат болған мийнет ҳақысы сақланбайтуғын ямаса бир бөлеги төленетуғын дем алыс күнин бериў; 

11.4.15. нормативте нәзерде тутылғанынан тысқары ____ цехта (бөлимшеде) ислеўши ҳаяллар ушын жеке гигиена ханаларын шөлкемлестириў, саўаландырыў комплекслери ҳәм дем алыс ханаларын шөлкемлестириў; 

11.4.16. Кәрхана қаржылары есабынан ҳәмиледар ҳаялларды медицина мәкемелеринде (саўаландырыў орайлары) ямаса Кәрханаға тийисли санаторий-профилакторийларда бийпул емлениўин шөлкемлестириў;

11.5. Тәреплер Өзбекстан Республикасының “Ҳаял-қызлар ҳәм ерлер ушын тең ҳуқық ҳәм де имканиятлар кепилликлери ҳаққында”ғы Нызамда көзде тутылған төмендеги кепилликлерге әмел етилиўин ҳәм де жеңилликлер берилиўин тәмийинлеў миннетлемелерин өз жуўапкершилигине алады:

11.5.1. Ҳаял-кызлар ҳәм ерлер ушын тең ҳуқық ҳәм де имканиятларын тәмийинлеў мәжбүриятларын Кәрхананың ҳәм оның бәрше бөлимлериниң ўәкилликли шахсына жүклеў;

11.5.2. жумысқа қабыл етиў ҳәм хызмет лаўазымы бойынша көтериўде ҳаял-қызлар ҳәм еркеклер ушын тең ҳуқық ҳәм де имканиятларды жаратыў; 

11.5.3. ҳаял-қызлар ҳәм еркеклер мийнетине ҳақы төлеўде теңсизликлерге жол қоймаў; 

11.6. Еки жасқа шекем баласы бар ҳаялларға, баласын аўқатландырыў ушын ҳәр үш саатта 30 минуттан тәнепис бериледи, екеўден көп 2 жасқа шекем баласы бар ҳаялларға болса ҳәр үш саатта 1 сааттан тәнепис белгиленеди. Баланы аўқатландырыў ушын берилетуғын тәнепислер жумыс ўақтына қосылып, орташа мийнет ҳақы төленеди. Ислеўши ҳаялдың қәлеўине қарап, баланы аўқатландырыў ушын ажыратылған тәнепислер ўақты дем алыс ҳәм аўқатланыў ушын белгиленген тәнеписке қосып берилиўи ямаса улыўмаластырылып, жумыс күниниң (смена) басына ямаса ақырына өтиўи мүмкин(Халық аралық мийнет шөлкеминиң 103-конвенциясына ҳәм Өзбекстан Республикасы Мийнет кодексиниң 236-статьясына тийкар). 

11.7. Балалы ҳаяллардың баласы ____ жасқа толғанға шекем оны бағыў дем алысында болған ўақты мийнет стажына қосылады ҳәм  кейинги мийнет ҳақы төленетуғын ҳәр жылғы мийнет дем алысын алыў ҳуқықын береди.

11.8. Кәсиплик аўқам комитети ҳаяллардың мийнет шараятларын жақсылаўға көмеклесиўди өз мойнына алады, ҳаяллар мийнети ҳәм ден саўлығын қорғаў бойынша Кәрхананың социаллық бағдарламасының орынланыўында Жумыс бериўшиге жақыннан жәрдем береди. 

XII. ЖАСЛАР УШЫН ҚОСЫМША ЖЕҢИЛЛИК ҲӘМ КЕПИЛЛИКЛЕР

12.1. Кәрхананың жумысы ҳәм раўажланыўында жас қәнигелердиң қатнасыў нәтийжелилигин еле де асырыў ҳәм де жасларды социаллық жақтан қорғаў мәселесиниң шешимин табыў мақсетинде тәреплер төмендегилерге келисип алады:

Халық аралық мийнет шөлкеминиң «Жумысқа қабыл етиў ушын ең киши жас ҳаққында»ғы 138-, ҳәм  «Балалар мийнетиниң аўыр түрлерин қадаған етиў ҳәм жоқ етиўге байланыслы қыстаўлы иләжлар ҳаққында»ғы 182- Конвенцияларына муўапық жумысқа қабыл етиў ушын ең киши жасқа әмел қылыў ҳәм де балалар мийнетиниң аўыр түрлерин қадаған етиў бойынша анық мақсетке бағдарланған жумыс алып барыў;

жасларға байланыслы мәмлекетлик сиясатын әмелге асырыўға қаратылған қосымша ис-илажлар бағдарламасының орынланыўын тәмийинлеўде белсене қатнасыў;

жас қәнигелер кеңесин дүзиў, жас жумысшылар ҳәм қәнигелер арасында кәсип шеберлиги бойынша таңлаўлар өткериў; 

Кәрхананың өзинде, зәрүр жағдайларда болса билимлендириў мәкемелери ҳәм оқыў курсларында жас хызметкерлер ушын кәсиплик таярлық, басқа кәсипке үйретиў, қәнигелигин асырыў жумыслары алып барыў;
жаслардың билимин асырыў максетинде, олардың заманагөй билимлер, шет тилин, компьютер саўатханлығын жетик ийелеўлери ушын оқыўлар өткериў арқалы көмеклесиў, олардан кадрлар резервин қәлиплестириў.

Кәрхананың қаржылары есабынан жас қәнигелер, социаллық тәрептен кем тәмийинленген хызметкерлер топарына кириўшилердиң үй-жай ижара төлемлерин төлеп бериў.
Жумыс искерлигинде жоқары көрсеткишлерге ерисип атырған, кәсиплик аўқамларында белсенди болған жасларды хошаметлеў;

жас хызметкерлерди мәдений илажлар, кәсиплик шеберлиги бойынша таңлаўда белсене қатнасыўын тәмийинлеў.
12.2. Нызам хүжжетлерине муўапық ҳәм усы Шәртнама мақсетлери ушын Өзбекстан Республикасының ЎРҚ-406-санлы  “Жасларға байланыслы мәмлекет сиясаты ҳаққында”ғы Нызамы менен белгиленген “жаслар”, “жас шаңарақ”, “жас қәниге”  түсиниклеринен пайдаланылады. 

12.3. Тәреплер Өзбекстан Республикасы Мийнет кодексинде нәзерде тутылған төмендеги кепилликлердиң сақланыўын ҳәм де жеңилликлер берилиўин тәмийинлеў миннетлемесин өз мойынларына алады: 

а) 18 жасқа шықпаған хызметкерлер ушын (135, 143,  144, 202, 203, 214, 239, 240, 241, 242, 243, 244, 245, 246, 247-статьялар); 

б) өндиристен қол үзбеген ҳалда оқып атырған хызметкерлер ушын (103, 143, 144, 249, 250, 254, 255, 256, 257, 258-статьялар); 

в) оқыў орынларын питкерген хызметкерлер ушын (68, 103-статьялар). 

12.4. Билимлендириў мәкемелеринде ислеп шығарыўдан қол үзбеген ҳалда оқып, оқыў жобасын орынлап атырған хызметкерлерге Өзбекстан Республикасы Мийнет кодексинде белгиленген жеңилликлерге  қосымша тәризде төмендегилерге кепиллик бериледи:

12.4.1. жумысты оқыў менен қосып алып барыўшы хызметкерлер ушын жумыс күниниң басланыў ҳәм тамам болыў ўақтын ислеўшиге мақул тәризде орнатылыўы;

12.4.2. жумыс ҳәптесин және ____ пайызға қысқартырыў;

12.4.3. жылына _____ жумыс күнинен ибарат қосымша мийнет дем алысын бериў;

12.4.4. жылына 14 календарь күнинен кем болмаған муғдарда мийнет ҳақы сақланбаған ҳалда дем алыс бериў.

12.5. Жумыс бериўши жумысты оқыў менен қосып алып барып атырған ислеўшилерге жылына бир рет лаборатория-имтихан сессиялары (сондай-ақ диплом жумысларын қорғаў, питкериў имтиханларын тапсырыў) дәўиринде, оқыў мәкемелерине барып-келиўи ушын жол ҳақы қәрежетлериниң ___________________ муғдарында жол ҳақы пулын төлейди.

                                   (кеминде 50 пайызы)       

12.6. Жумыс бериўшиниң миннетлемелери:

а). он сегиз жасқа толмаған жасларға, сондай-ақ кәсип-өнер билимлендириў орынлары питкериўшилерине мийнетти қорғаў, жумыс ўақты, мийнет дем алыслары ҳәм басқа мийнет шәртлери саласында қосымша жеңилликлер бериў, оларды Кәрхананың санатория-профилакториясында саўаландырыў; 

б). кәсип-өнер билимлендириў орынларында жас қәнигелерди таярлаў, оларды Кәрханаға тартыў бойынша анық мақсетке бағдарланған жумыс алып барыў;

в) мийнет жәмәәтинде “Устаз шәкирт” усылын енгизиў. Бунда билимлендириў орынларын питиргеннен соң биринши мәрте жумысқа кирген хызметкерге бир жыл даўамында тәжирийбели хызметкерди устаз сыпатында бириктириў, устаз хызметкерлерди бир мәртелик Өзбекстан Республикасында орнатылған мийнетке ҳақы төлеўдиң ең кем муғдарының 50 пайызы муғдарында хошаметлеў.
г). жоқары ҳәм кәсип-өнер билимлендириў орынларын тамамлап, Кәрханада биринши жыл (еки, үш жылға шекем) мийнет етип атырған жас қәнигелерге Өзбекстан Республикасында орнатылған мийнетке ҳақы төлеўдиң ең кем муғдарының ____есеси муғдарында қосымша ҳақы төлеў; 

д) Кәрхана ушын керекли болған кадрларды таярлап барыў мақсетинде жоқары оқыў орынлары студентлериниң контракт пулының бир бөлегин төлеп бериў;

е) жас ислеўшилер ҳәм жас шаңарақлар ушын банклер тәрепинен берилетуғын узақ мүддетли кредитлерди алыўда кепиллик бериў;

ж) жас шаңарақ ағзалары болған хызметкерлерге - мәмлекетимизде ислеп шығарылған узақ мүддет пайдаланатуғын тутыныў товарларын ҳәм уй-жай қурылысына қурылыс материалларын сатып алыўы, сондай-ақ таярлық резервине әскерий хызметке шақырылған ислеўшилерге ҳақы төлеўи ушын пайызсыз ссудалар бериў;
з) Кәрханада тийкарғы жумысынан тысқары жәмийетлик жумыслар менен шуғылланып атырған жаслар ўәкиллери ушын лаўазым ис ҳақысына (тариф ставкасына) ҳар айда ____ пайыз муғдарында қосымша төлем орнатыў;
и) Кәрхананың зәрүр жөнелислери бойынша талантлы жас кадрларды шет ел жоқарғы арнаўлы оқыў орынларында оқытыў, оқыў-контракт төлемлерин мийнет ҳакы есабынан яки кәрхана есабынан қаплаў;

л) Кәрханада “Ен белсенди жас қәниге” стендин шөлкемлестириў.
12.7. Кәсиплик аўқам комитети миннетлемелери: 

а) жас ислеўшилердиң социаллық ҳуқықлары ҳәм кепилликлерин қорғаў жумысларын еле де беккемлеў ушын қолда бар ҳуқықый-нормативлик базадан пайдаланыў; 

б) жас жигит-қызларды кәсиплик аўқамлары искерлигине тартыў жумысларын алып барыў, жәмийетлик жумысларда белсендилик көрсеткен жасларды турақлы түрде руўхый (ҳүрмет жарлықлары, алғыснама, олар ҳаққында газеталарда хошаметлеўши мақалалар шығарыў) ҳәм материаллық жақтан сыйлықлаў;

в)  оқыўшы ҳәм студентлердиң ислеп шығарыў әмелиятына басшылық қылыўға жоқары маманлықтағы ислеўшилер, басшылар, қәнигелерди тартыў ҳәм жасларды жумысқа қабыл етиўде устаз бириктирилиўин тәмийинлеўге көмеклесиў;

г) әмелият өтеў ушын бириктирилген кәсип-өнер билимлендириў мәкемелериниң оқыўшыларын ҳәм жаңадан жумысқа қабыл етилген  питкериўшилерди мийнетти қорғаў  бойынша инструктаждан өткериўге, арнаўлы кийим, арнаўлы аяқ кийим, жеке қорғаныў қураллары, сүт ҳәм емлеў-профилактика азық-аўқатлары менен тәмийинлеўге ерисиў; 

д) жумысқа қабыл етилген кәсип-өнер билимлендириў мәкемелериниң питкериўшилери менен мийнет шәртнамалары дүзилиўин, олардың жәмәәтлик шәртнамалар менен таныстырылыўын тәмийинлеў;

е) жумысқа жаңадан қабыл етилген жаслардың қонымлылыгын тәмийинлеў бойынша жумыс алып барыў;

   ж) ҳәр бир жас қәнигениң жумысқа қабыл етилиўин есапқа алып, кәрхананың өзинде, зәрүр ҳалларда болса оқыў курсларында қәнигелигин асырылыўын қадағалап бырыў;

з) Өзбекстан Республикасы Мийнет Кодексиниң 84-статьясына тийкарланып, орта-арнаўлы, кәсип-өнер ҳәм жоқары билимлендириў мәкемелериниң питкериўшилери билимлендириў мәкемелерин тамамлаған күнинен баслап үш жыл ишинде биринши рет жумысқа қабыл етилгенде дәслепки сынаў мүддетиниң белгиленбеўи ҳәм 2471-статьясына тийкар үш жыл ишинде биринши рет жумысқа кирген питкериўшилер менен мийнет шәртнамасы дүзилген күннен баслап үш жыллық мүддет өткенинше жумыс бериўшиниң басламасы менен бийкар етилгенде мийнет органларына хабар берилиўи үстинен жәмәәтшилик қадағалаўын алып барыў.
и) жумыс ислеп атырған жаслардың искерлигиндеги унамсыз ҳалатларды, яғный ертеңги күнге болган исениминиң сөниўиниң алдын алыў, мийнет ҳақы, мийнет шараятларынан миннетдарлық туйғыларын оятыў максетинде кәрхананың жас қәнигелери ортасында мәдений-ағартыўшылық, спорт ҳәм басқа да илажларды кәрханада әмелге асырыў; 
к) “Жаслар минбери”, “Еркин пикир” усылларын қолланылыўын ен жайдырыў ҳәм жас хызметкердиң өз пикирлерин еркин билдирген ҳалда (жумыс шараяты, жәмәәттағы орталық, жәмәәт жумысларына нәтийже келтиретуғын идея, басшы кадрлардың қолайсыз ҳәрекетлери, олардың кемситилиўи ҳ.т.б.) туўрыдан-туўры яки аноним тәризде билдирген усынысларды әдиллик қутыларына жазба тәризде  мағлыўматлар берип турыў жумысларын шөлкемлестириў. 
XIII. МИЙНЕТ ТАРТЫСЛАРЫН ШЕШИЎ

13.1. Келисиўши тәреплер, социаллық шериклик принциплерин тән алған ҳалда, жәмәәтлик шәртнаманың орынланыў барысында пайда болған ҳәр қандай тартыслардың алдын алыў иләжларын көриўди өз мойнына алады. Ҳәр қандый тартыс өз-ара исеним ҳәм ҳүрмет пенен, Өзбекстан Республикасы нызам ҳүжжетлери тийкарында шешиледи. 

13.2. Жеке тәртиптеги мийнет тартыслары ҳәм қарама-қарсылықлар жумыс бериўши ҳәм кәсиплик аўқам комитети тәреплеринен жәми____ ағзадан қуралған (ҳәр тәрептен тең санда) ҳәм усы Шәртнаманың әмел етиў мүддетине дүзилетуғын Мийнет тартыслары комиссиясы тәрепинен көрип шығылады. 

13.3. Мийнет тартыслары комиссиясы өз жумыс ҳәрекетин нызам ҳүжжетлерине ҳәм Өзбекстан кәсиплик аўқамлдары Федерациясы Кеңеси, Өзбекстан Республикасы Саўда-санаат палатасы тәрепинен тастыйықланған (12.01.2015 й., 20-66 с, 15.01.2015 й., 01-СП), Мийнет министрлиги менен келисилген усыныслар тийкарында ислеп шығылған Қағыйдаға муўапық алып барады. (34-қосымша)
13.4. Мийнет тартыслары комиссиясын шөлкемлестириўшилик-техникалық тәмийинлеў жумыслары 35-қосымшаға тийкарланып әмелге асырылады. 

13.5. Жәмәәтке тийисли мийнет тартыслары Өзбекстан Республикасы нызам ҳүжжетлеринде белгиленген тәртипте шешиледи. 

XIV. СОЦИАЛЛЫҚ ШЕРИКЛИК. КӘСИПЛИК АЎҚАМЫ ХЫЗМЕТИНИҢ КЕПИЛЛИКЛЕРИНЕ ӘМЕЛ ЕТИЛИЎИ
14.1. Жумыс бериўши ҳәм Кәсиплик аўқам комитети өз-ара мүнәсибетлерде социаллық шериклик, бирге ислесиў, өз-ара мәплерди ҳүрмет етиў принциплерине ҳәм Өзбекстан Республикасы Конституциясы, Мийнет кодекси, “Кәсиплик аўқамлары ҳаққында”ғы Нызам ҳәм басқа нызам ҳүжжетлерине әмел қылады.

14.2. Жумыс бериўши Өзбекстан Республикасының әмелдеги нызам ҳүжжетлерине, сондай-ақ  Өзбекстан Республикасы тәрепинен ратификация қылынған халық аралық шәртнамалар ҳәм де Халық аралық мийнет шөлкеминиң конвенцияларына муўапық кәсиплик аўқамының ҳуқықларына әмел қылады, оның жумысына ҳәр тәреплеме көмеклеседи. 
14.3.“Кәсиплик аўқамы комитети Жумыс бериўши тәрепинен хызметкерлердиң социаллық-экономикалық ҳуқық ҳәм мәплерине тийисли болған нормативлик-ҳуқықый ҳүжжетлер ҳәм де техникалық тәрептен тәртипке салыў саласындағы нормативлик-ҳуқықый ҳүжжетлер, сондай-ақ усы шәртнама талапларына әмел етилиўи үстинен жәмәәтшилик қадағалаўын жумыс орынларында әмелге асырыў ҳуқықына ийе. Жумыс бериўши нызам ҳүжжетлери бузылыўларын сапластырыў ҳаққындағы усынысларды бир ҳәптелик мүддетте көрип шығады ҳәм көрип шығылыўының нәтийжелери ҳаққында кәсиплик аўқамы комитетин хабардар етеди. (ӨзР “Кәсиплик аўқамлары ҳаққында”ғы Нызамы 34-,46-статьялары);  

 14.4. Жумыс бериўши Кәрханада хызметкерлердиң бирден-бир ўәкиллик органы сыпатында Кәсиплик аўқам комитетин тән алады.
14.5. Жумыс бериўши:
ислеўшилердиң жазба арзалары тийкарында мийнет ҳақысынан кеминде 1 пайыз муғдарындағы кәсиплик аўқамы ағзалық төлемлерин Кәрхана бухгалтериясы арқалы услап қалыныўын ҳәм пул өткериў жолы менен өз ўақтын да ҳәм толық муғдарда кәсиплик аўқамы шөлкемине өткерилиўин;

ислеўшилердиң бухгалтерия арқалы услап қалынған кәсиплик аўқамы ағзалық төлемлерин бюджет ҳәм бюджеттен тысқары фондларға мәжбүрий төлемлерди төлеў менен бир ўақытта кәсиплик аўқамы шөлкемине өткерилип берилиўин;

ағзалық төлемлери бир ай мүдддеттен артық ўақыт даўамында өткерилмеген жағдайда айыпкер лаўазымлы шахсларға интизам шараларын көрилиўин тәмийинлеўди.

14.6. Өзбекстан Республикасы Әдиллик министрлиги тәрепинен 2012-жыл 15-мартта 2342-саны менен дизимге алынған «Хожалық жүргизиўши субъектлердиң банк есап бетлеринен пул қаржыларын есаптан шығарыў тәртиби ҳаққындағы Көрсетпеси»не муўапық Кәрхана есап бетинде қаржы жетерли болмаған жағдайларда кәсиплик аўқамы ағзалық төлемлерин орынлаў төлеў ҳүжжетлери бойынша пропорция тийкарында есаптан шығарылатуғын қаржылар қатарына киргизиледи. 

14.7. Жумыс бериўши:

а) жәмәәтлик шәртнамаға кирмеген социаллық-экономикалық мәселелер бойынша қарарлар қабыл етиўден алдын Кәсиплик аўқам комитети менен алдынан келисип алыў; 

б) Кәсиплик аўқам комитети талап еткенде оған мийнет ҳәмде социаллық-экономикалық раўажланыў менен байланыслы мәселелер бойынша мағлыўматлар усыныс етиў; 

в) Кәсиплик аўқам комитетиниң уставында белгиленген жумыс ҳәрекетин әмелге асырыў ушын оны ханалар, транспорт, оргтехника, байланыс, интернетке байланысыў қураллары, канцелярия затлары менен бийпул тәмийинлеў миннетлемесин алады. 

г) кәсиплик аўқамы шөлкеми жумысларында белсене қатнасып жүрген Кәсиплик аўқамы комитети ағзалары, комитеттиң комиссиялары ағзаларын қаржы имканиятларынан келип шыққан ҳалда хошаметлеп барыў миннетлемесин алады. 

14.8. Кәсиплик аўқам комитети: 

а) Кәрхананың социаллық ҳәм экономикалык раўажланыў бағдарламаларының орынланыўына көмеклесиў, бул бойынша хызметкерлердиң басламасы ҳәм дөретиўшилигин қоллап-қуўатлаў ҳәм раўажландырыў; 

б) қолланылып атырған мийнетке ҳақы төлеў системасы, мийнет ҳақының төлениўи, жәмәәтлик шәртнама бойынша қосымша төлемлер берилиўиниң дурыслығын, сондай-ақ мийнетти қорғаў ҳәм қәўипсизлик техникасы шараятларын жақсылаў бойынша илажлардың орынланыўын қадағалаў; 

в) мийнет ҳаққындағы нызамлардың орынланыўын қадағалаў, хызметкерлердиң ҳуқықый билимин жоқарылатыўға көмеклесиў; 

г) кәсиплик аўқам ағзаларының мийнет етиў ҳуқықын қорғаў; 

д) жумыс орынларында орын алған кемшиликлердиң өз ўақтында сапластырылыўына ерисиў ҳәм жумыс орынларын мийнетти қорғаў, қәўипсизлик техникасы ҳәм өндирис санитариясы қағыйдалары талапларына муўапық болыўы бойынша жумыс бериўши тәрепинен тийисли иләжлар көрилиўин талап етиў; 

е) ислеўшилер ҳәм олардың шаңарақ ағзаларын дем алдырыў ҳәм саўаландырыў мақсетинде Өзбекстан кәсиплик аўкамлары Федерациясы Кеңеси тәрепинен тастыйықланған нормалар шеңберинде ислеўшилердиң арзаларына бола тийисли саўаландырыў орынларына жолламалар менен тәмийинлеў; 

ж) кәрханада мийнет ҳәм турмыс шараятлары аўҳалының жәмәәтшилик қадағалаўын шөлкемлестириў ҳәм әмелге асырыў; 

з) кәсиплик аўқам ағзалары арасында мийнет ҳәм ислеп шығарыў тәртибин беккемлеўге қаратылған түсиндириў ҳәм шөлкемлестириў жумысларын алып барыў, келиспеўшиликлерге алып келиўши жағдайлардың алдын алыўға қаратылған илажлар көриў; 

и) ҳәр қыйлы таңлаўлар, спорт жарыслары жеңимпазларын сыйлықлаў ушын хошаметлендириўши саўғалар ҳәм сыйлықлар шөлкемлестириў; 

к) кәсиплик аўқамлары Федерациясының «Ишонч», «Ишонч-Доверис» газеталарына жазылыўды тәмийинлеў миннетлемелерин алады. 

14.9. Өзбекистан Республикасының «Кәсиплик аўқамлары ҳаққында»ғы Нызамына муўапық кәсиплик аўқамы органларына сайланып, ислеп шығарыўдан азат етилген шахсларға олардың сайлаў ўәкиллик мүддетлери тамамланғаннан кейин бурынғы жумысы(лаўазымы)н бериў, бундай жумыс(лаўазымы)ы болмаған тәғдирде  кәрханада ямаса хызметкердиң разылыгы менен басқа кәрханада алдынғысына тең басқа жумыс(лаўазымы) бериў миннетлемесин алады. 

14.10. Тийкарғы жумысынан азат етилмеген Кәсиплик аўқам комитети баслығына Кәрхана есабынан ҳәр айда _____ муғдарында қосымша ҳақы төленеди. 

14.11. Халық аралық мийнет шөлкеминиң «Кәрханаларда мийнеткешлер ўәкиллериниң ҳуқықларын қорғаў ҳәм оларға берилетуғын имканиятлар ҳаққында»ғы 135-Конвенциясына, сондай-ақ Өзбекстан Республикасы Әдиллик министрлигинен 1995-жыл 18-декабрде 196-саны менен дизимнен өткен «Мийнетти қорғаў бойынша ўәкил ҳаққында қағыйда” ның 12-пунктине муўапық ислеўшилердиң төмендеги категориялары усы Шәртнама мақсетлеринде Мийнеткешлердиң ўәкиллери деп есапланады: 

а) сайлап қойылатуғын кәсиплик аўқам органлары ағзалары; 

б) мийнетти қорғаў бойынша ўәкиллер; 

в) мийнет тартыслары комиссиясының ағзалары; 

г)  _______________________________________; 

д)  ______________________________________ .

14.12. Ислеп шығарыўдағы тийкарғы жумысынан азат етилмеген Мийнеткешлердиң ўәкиллерине мийнет жәмәәтиниң мәплерин ойлап жәмәәтшилик жумысларын орынлаўы ушын ҳәр ҳәптелик жумыс ўақтының 30 пайызынан кем болмаған ўақыт, сондай-ақ кәсиплик аўқамы жөнелиси бойынша қысқа мүддетли оқыўлар ушын орташа мийнет ҳақысы сақланған ҳалда ўақыт бериледи. 

14.13. Жумыс бериўши тийкарғы жумысынан азат етилмеген Мийнеткешлер ўәкиллериниң жоқары кәсиплик аўқамы шөлкемлери тәрепинен шөлкемлестирилетуғын оқыўлар, мәдений-руўхый ҳәм спорт бағдарындағы илажларында қатнасыўы менен байланыслы қысқа мүддетли (___ҳәптеге шекем) хызмет сапары қарежетлерин (барыў, келиў, суткалық қәрежетлер, мийманханада жасаў ҳ.т.б.) кәрхана есабынан қаплаў миннетлемесин алады.

14.14. Ислеп шығарыўдағы тийкарғы жумысынан азат етилмеген Мийнеткешлер ўәкиллерине интизам жаза шараларын қоллаў, олар менен Жумыс бериўшиниң басламасы бойынша мийнет шәртнамасын бийкар етиў әмеллери Өзбекстан Республикасының Мийнет кодексинде, Өзбекстан Республикасының «Кәсиплик аўқамлары ҳаққында»ғы Нызамында ҳәм де Халық аралық мийнет шөлкеминиң «Кәрханаларда мийнеткешлер ўәкиллериниң ҳуқықларын қорғаў ҳәм оларға берилетуғын имканиятлар ҳаққында»ғы 135-Конвенциясында нәзерде тутылған шеклеўлерге әмел етилген ҳалда әмелге асырылады.
14.15. Халық аралық мийнет шөлкеминиң “Бирлеспелер еркинлиги ҳәм кәсиплик аўқамларына бирлесиў ҳуқықын қорғаў ҳаққында”ғы 87-санлы Конвенциясиға әмел етилиўин тәмийинлеў.
14.16. Кәрхана хызметкерлери ушын Өзбекстан Республикасының “Кәсиплик аўқамлары ҳаққында”ғы Нызам мазмүнларын кең ең жайдырыў бойынша оқыў иләжларын өткерип барылады.

XV. ЖӘМӘӘТ ШӘРТНАМАСЫНЫҢ ОРЫНЛАНЫЎЫН ҚАДАҒАЛАЎ
15.1. Кәсиплик аўқамлары комитети Жумыс бериўши менен жәмәәтлик сөйлесиўлерди алып барыўға ҳәм жәмәәтлик шәртнамасын дүзиўге болған үстин(устувор) ҳуқыкқа ийе, оның орынланыўы бойынша жәмәәтшилик қадағалаўын әмелге асырады. (ӨзР «Кәсиплик аўқамлары ҳақкында»ғы Нызамның 29- ҳәм 34-статьялары); 
15.2.Тәреплер теңлик тийкарында, усы Шәртнама орынланыўын тексерип барыўшы комиссия дүзиўди өз мойынларына алады. 

15.3. Тәреплер жылына _______ рет усы Шәртнама орынланыўы бойынша тексериў өткериў ҳәм тексериў нәтийжелерин мийнет жәмәәтиниң улыўма жыйналысы (конферецисы)нда талқылаўды өз мойнына алады. Жәмәәтлик шәртнаманың орынланыўының жыл жуўмақлары есабаты кейинги жылдың 1 апрель күнинен кешиктирилместен көрип шығылыўы керек. 

15.4. Мийнет жәмәәтиниң улыўма жыйналыс (конференция)ында Жумыс бериўшиниң кәрхана хызметкерлериниң мәжбүрий мийнетке тартылмаслығына байланыслы миннетлемелердиң толық орынланыўы бойынша есабаты тыңланады.  
15.5. Тәреплер Бас, тараўлық (тариф), аймақлық (территориялық) келисимлерин тән алып, оларды орынлаў миннетлемесин өз мойынларына алады. Сондай-ақ, жоқарыда атлары келтирилген келисимлерге өзгерислер киргизилсе, Жумыс бериўши ҳәм Кәсиплик аўқамы комитети _____ мүддет ишинде усы Шәртнамаға тийисли өзгерис ҳәм қосымшалар киргизиў бойынша сөйлесиўлер алып барады. 

15.6. Усы Шәртнамада сәўлеленген тәреплердиң мәплери олар тәрепинен жәмәәтлик шәртнаманың барлық шәртлери ҳәм миннетлемелери сөзсиз орынланған жағдайда ғана әмелге асыўы мүмкин екенлигин Тәреплер  атап өтеди.

15.7. Кәсиплик аўқам комитети жәмәәтлик шәртнаманың жойбарын мақуллаў бойынша шақырылатуғын мийнет жәмәәтиниң улыўма жыйналысы (конференциясы)нан алдын оның жойбарын экспертиза ушын жоқары турыўшы кәсиплик аўқам органына ямаса адвокатлық фирмаға усыныс етеди. 

15.8. Усы Шәртнамаға қол қойылғаннан кейин, тәреплер оны дизимнен өткериў ушын жоқары турыўшы кәсиплик аўқамы органына ямаса сақлаў ушын оның көширмесин нотариусқа усыныс етеди. 

15.9. Жәмәәтлик шәртнамаға қол қойылғаннан кейин, тәреплер оны орынланыўы бойынша иләжлар жобасын, жуўапкерлерди ҳәм мүддетлерин белгилеп алады. 
15.10 Кәрханада социаллық-мийнет қатнасларын тәртипке салыў, жәмәәтлик сөйлесиўлерди өткериў, жәмәәтлик шәртнама жойбарларын таярлаў, оның орынланыўы үстинен қадағалаўды шөлкемлестириў, сондай-ақ, Жумыс бериўши тәрепинен кәсиплик аўқамы менен келискен ҳалда қабыл етилген басқа локал норматив хүжжетлердиң орынланыўы үстинен қадағалаўды орнатыў мақсетинде тең ҳуқықлылы тийкарында социаллық-мийнет мәселелер бойынша еки тәреплеме комиссия искерлиги жолға қойылады.

15.11. Жәмәәтлик шәртнама Кәрхананың көп тиражлы газетасында қол қойылған күннен бир айдан кешиктирилмеген мүддетте жәрияланады, брошюра көринисинде ____ нусқада басып шығарылады. Жәмәәтлик шәртнаманың тексти ҳәм қосымшалары менен ислеўшилер Кәрхананың кадрлар бөлиминде, мийнетти қорғаў, мийнет ҳақы (бухгалтерия) ҳәм юридикалық бөлимлеринде, Кәсиплик аўқам комитетинде танысыўы мүмкин. 

15.12. Шәртнаманың әмел етиў дәўиринде ямаса әмел етиў мүддетин узайттырыў дәўиринде киргизилген өзгерислер ҳәм қосымшалар қосымша келисим көринисинде болған өз алдына ҳүжжетлер менен рәсмийлестириледи ҳәм усы Шәртнаманың ажыралмас бөлими болып есапланады. 

15.13. Жәмәәтлик шәртнаманың қосымшалары оның ажыралмас бөлеги болып еаспланады. 

XVI. ЖӘМӘӘТ ШӘРТНАМАСЫ МИННЕТЛЕМЕЛЕРИНИҢ БУЗЫЛЫЎЫ ЯКИ ОЛАРДЫ ОРЫНЛАМАҒАНЛЫҒЫ УШЫН ЖУЎАПКЕРШИЛИК

16.1. Жумыс бериўши усы шәртнама шәртлерин бузыўшы қарар қабыл қылғанда Кәсиплик аўқамы комитети усы қағыйда бузыўшылықларды сапластырыў ҳаққында усыныс киритиўге ҳақлы, бул усыныс бир ҳәптелик мүддетте көрип шығылады. Жумыс бериўши Кәсиплик аўқамы комитетиниң усы талапларын қанаатландырмаса яки көрсетилген мүддетте олар ортасында келисимге ерисилмеген жағдайда, келиспеўшиликлер нызам ҳүжжетлерине муўапық көрип шығылады. (ӨзР «Кәсиплик аўқамлары ҳақкында»ғы Нызамның 46-статьясы)

16.2. Жәмәәтлик шәртнамасы миннетлемелериниң бузылыўында яки орынланбаўында айыплы лаўазымлы шахслар Өзбекстан Республикасы нызам ҳүжжетлеринде ҳәм де усы Шәртнамада белгиленген тәртипте жуўапкершиликке тартылады. 

ЖӘМӘӘТЛИК ШӘРТНАМАСЫНА  УСЫНЫЛАТУҒЫН 

ҚОСЫМШАЛАРДЫҢ ДИЗИМИ

1. Кәрхана басшысы ҳәм кәсиплик аўқамы комитети ортасында дүзилген мийнетти қорғаў бойынша Питим. 

2. Ислеўшилердиң кәсиплик таярлығы, оларды басқа кәсипке өзгертиў, қәнигелигин асырыў, екинши кәсипке үйретиў ҳақкындағы Қағыйда.

3. Кәрханадағы касанашылық мийнетинен пайдаланыў ҳақкындағ Қағыйда.

4. Жумыс ўақтын жәмлеп есапқа алыў тәртиби қолланылатуғын жумыслар, кәсиплер ҳәм лаўазымлар дизими.
5. Жылдың суўық пасылларында ашық орынларда ямаса ысытылмайтуғын жабық ханаларда ислегени ушын ислеўшилерге жумыс ўақтында арнаўлы тәнепислер берилетуғын жумыслар, кәсиплер ҳәм лаўазымлар дизими.

6. Хызметкерлерге қолайсыз мийнет шараятында ислегенлиги ушын жыллық қосымша дем алыс алыў  ҳуқықын бериўши жумыслар, кәсиплер ҳәм лаўазымлар дизими. 

7. Ислеўшилерге айрықша түрдеги жумысларда, сондай-ақ оғада зыянлы ҳәм оғада аўыр мийнет шараятларында ислегенликлери ушын жыллық қосымша дем алыс берилетуғын жумыслар, кәсиплер ҳәм лаўазымлар дизими.
8. Ислеўшилерге кәрханада (тараўда)ғы мийнет стажы ушын жыллық қосымша мийнет дем алысы  берилетуғын жумыслар, кәсиплер ҳәм лаўазымлар дизими.
9. Жыллық қосымша мийнет дем алысы берилетуғын басшы ҳәм қәниге кадрлар лаўазымлары дизими. 

10. Ислеўшилерге аўыр ҳәм қолайсыз тәбийғый-ықлым шараятларындағы жумысы ушын жыллық қосымша мийнет дем алысы берилетуғын жумыслар, кәсиплер ҳәм лаўазымлар дизими. 

11. Мийнетке ҳақы төлеў ҳақкындағы Қағыйда.

12. Сыйлыклаў ҳаққындағы Қағыйда. 

13. Ислеўшиге тийисли мал-мүлктен (автотранспорт қуралларынан тысқары) пайдаланғаны 

 ушын қарежетлерди қаплаў нормалары

14. Ислеўшилерге көшип жүриў менен байланыслы жумыслар ушын үстемелер төленетуғын кәсиплер, лаўазымлар ҳәм ислеўшилер категориялары дизими.

15.  Турақлы жумысы қатнап орынланатуғын характерге ийе болған, сондай-ақ бириктирилген участкалар шеңберинде хызмет қатнаўларында ислеўшилер қәрежетлерин қаплаў ушын үстемелер төленетуғын ислеўшилер кәсиплери, лаўазымлары ҳәм категориялары дизими.
16.  Кәрханада (тараўда)ғы көп жыллық мийнет стажы ушын үстемелер төлеў ҳаққындағы Қағыйда.

17. Вахта усылындағы жумысы ушын үстемелер төленетуғын ислеўшилер кәсиплери, лаўазымлары ҳәм категориялары дизими.

18. Қолайсыз, аўыр ҳәм зыянлы мийнет шараятлары ушын қосымша төлемлер орнатылатуғын ислеўшилер кәсиплери, лаўазымлары ҳәм категориялары дизими.

19. Жумыслар, ислеп шығарыўлар ҳәм тараўлардың технологиялық түрлерине муўапық ислеўшилер тариф ставкаларына көбейттирилиўши тараў коэффициентлери орнатылатуғын ислеўшилер кәсиплери дизими.
20. Жумыстағы климат шараятлары ушын жаз ҳәм қыс пасылларында қосымша төлемлер орнатылатуғын ислеўшилер кәсиплери, лаўазымлары ҳәм категориялары дизими.

21. Ислеўшиниң айыбы менен таярланған ярым жарамсыз өним ушын кемейттирилген жумыслы баҳалар.
22. Ислеўшилерди таярлаў ҳәм қайта таярлаўға, олардың қәнигелигин асырыўға, сондай-ақ оқыўшы жаслар ҳәм студентлердиң ислеп шығарыў әмелиятына басшылық етиўге тартылған ( тийкарғы жумысынан азат етилген ямаса етилмеген) жоқары маманлықтағы ислеўшилер, басшылар, қәнигелер мийнетине мийнет ҳақы төлеў ҳақкындағ Қағыйда.
23. Кәрханада әмелият өтеўши жоқары оқыў орынлары студентлериниң ҳәм кәсип-өнер оқыў орынлары оқыўшыларының мийнетине ҳақ төлеў ҳаққындағы Қағыйда. 

24. Жыл жуўмақлары бойынша сыйлықлаў ҳаққындағы Қағыйда.
25. Тең ҳақы төлениўи тәмийинленетугын тийкарынан ҳаяллар яки ерлер бәнт болған кәсип ҳәм лаўазымлар дизими

26. Толық материаллық жуўапкершилик ҳаққындағы шәртнама дүзилиўи тийис болған ислеўшилер дизими. 

27. Тиккелей пул ямаса товар байлықлары менен қатнаста болыўшы ислеўшилер тәрепинен жумыслар биргеликте орынланатуғын ҳәм бунда жәмәәтлик (бригада) материаллық жуўапкершилиги енгизилетуғын бөлимшелер дизими. 

28.  Қолайсыз мийнет шараятларындағы жумысларда бәнт болған хызметкерлерге жумыс ўақтының қысқартылған мүддети ҳәм де өзине тән, аўыр ҳәм қолайсыз тәбийий ықлым шараятындағы жумысларда ислеўшилер ушын жыллық қосымша дем алыслар күнлери 

29. Сүт (ямаса оған теңлестирилген азық-аўқат өнимлери), даўалаў-профилактикалық азық-аўқатларды бийпул алыў ҳуқықын беретуғын жумыслар бойынша кәсип ҳәм лаўазымлар дизими.
30. Гигиена буйымларын бийпул алыў ҳуқықын беретуғын жумыслар бойынша кәсип ҳәм лаўазымлар дизими.
31. Арнаўлы кийим-кеншек, арнаўлы аяк-кийим, басқа жеке қорғаныў қуралларын бийпул алыў ҳуқықын беретуғын жумыслар бойынша кәсип ҳәм лаўазымлар дизими.
32. Дәслепки тәризде ҳәм соңғылыгында ўақты-ўақты менен медицианлық көриктен өтиўи шөлкемлестирилетуғын кәсип ҳәм лаўазымлар дизими. 

33. Мийнет дем алысы ушын қосымша ҳақы төлеў ҳаққындағы Қағыйда.

34. Мийнет тартыслары комиссиясы ҳаққындағы Қағыйда. 

35. Мийнет тартыслары комиссиясына оның жумысын әмелге асырыў ушын жумыс бериўши тәрепинен берилетуғын ханалар, үскенелер, оргтехника ҳәм басқа материаллық-техникалық қураллар дизими. 

36. Материаллық жәрдем көрсетиў ҳаққындағы Қағыйда.
37. Кәрхана ислеўшилерине үй-жай алыў ушын пайызсыз ссудалар бериў тәртиби ҳаққындағы Қағыйда.

38. Мәдений-ғалабалық ҳәм спорт иләжларын өткериў Сметасы.

39. Кәсиплик аўқам комитетине кәсиплик аўкам жумысларын әмелге асырыў ушын жумыс бериўши тәрепинен берилетуғын ханалар, үскенелер, оргтехника, транспорт ҳәм байланыс қураллары дизими. 

40. Саўаландырыў қоры ямаса кәрханада усыған уқсас дүзилген басқа қор ҳақкындаҚағыйда.

Жәмәәтлик шәртнамасына айырым қосымшалардың  үлгилери

 Жәмәәтлик шәртнамасына 1-қосымша

Кәрхана басшысы ҳәм кәсиплик аўқамы комитети ортасында 

дүзилген мийнетти қорғаў бойынша 

ПИТИМ
 (2022-жыл ушын)

	№
	Илажлар мазмуны
	Орынланатуғын жумыс баҳасы
(минг сўм)
	Илаждың орынланыў мүддети  (ҳәр йили)
	Илаждың орынланыўына жуўапкер шахс

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	

	
	
	
	
	


Жәмәәтлик шәртнамасына 25-қосымша
Тең әҳмийетли мийнетке тен ҳақы төлениўин тәмийинлеў ушын тийкарынан ҳаяллар ҳәм ерлер бәнт болған кәсип ҳәм лаўазымлар дизими  
	№
	Исшилер кәсиплери ҳәм хызметкерлер лаўазымлары аталыўы

	
	Тийкарынан ерлер бәнт болған кәсип ҳәм лаўазымлар (1-топар)
	Тийкарынан ҳаяллар бәнт болған кәсип ҳәм лаўазымлар (2-топар)

	1.
	
	

	2.
	
	

	3.
	
	

	4.
	
	


Еслетпе: бир топар кәсип ҳәм лаўазымлары ўәкиллери мийнетине ҳақы төлеў шәртлери өзгергенде басқа топарда оларға теңлестирилген кәсип ҳәм лаўазымлар ўәкиллери ушын да усы шәртлер өзгертилиўи керек. 
Жәмәәтлик шәртнамасына 28-қосымша
Қолайсыз мийнет шараятларындағы жумысларда бәнт болған хызметкерлерге жумыс ўақтының қысқартылган мүддети ҳәм де өзине тән, аўыр ҳәм қолайсыз тәбийғый климат шараятларындағы жумысларда ислеўшилер ушын жыллық қосымша дем алыс күнлери 
	№
	Лаўазымлар  категориялары
	Тийкарғы дем алыс мүддет-лери 
	Қосымша дем алыс мүддетлери 
	Қолайсыз мийнет шараятларын-дағы жумысларда бәнт болған хызметкерлерге жумыс ўақтының қысқартылған мүддети 
	Өзине тән, аўыр ҳәм қолайсыз тәбийғый климат шараятларын-дағы жумысларда ислеўшилер ушын жыллық қосымша дем алыс күнлери 
	Жәми дем алыс мүддетлери

	1.
	
	
	
	
	
	

	2.
	
	
	
	
	
	

	3.
	
	
	
	
	
	

	
	
	
	
	
	
	


Жәмәәтлик шәртнамасына 29-қосымша

Сүт (ямаса оған теңлестирилген басқа азық-аўқат өнимлери), емлеў-профилактикалық азық-аўқатларды бийпул алыў ҳуқықын беретуғын жумыслар бойынша кәсип ҳәм лаўазымлар дизими 
	№

	Бөлим ҳ.т.б.
	Кәсип ҳәм лаўазымлар аты
	Берилиўи керек болған сүт (ямаса оған теңлестирилген азық-аўқат өнимлери), емлеў-профилактикалық азық-аўқатлар түрлери
	Ай есабында берилиў нормасы

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


Жәмәәтлик шәртнамасына 30-қосымша

Гигиена буйымларын бийпул алыў ҳуқықын беретуғын жумыслар бойынша кәсип ҳәм лаўазымлар дизими.

	№

	Бөлим ҳ.т.б.
	Кәсип ҳәм лаўазымлар аты
	Берилиўи керек болған гигиена буйымларының түрлери
	Ай есабында берилиў нормасы

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


Жәмәәтлик шәртнамасына 31-қосымша
Арнаўлы кийим-кеншек, арнаўлы аяк-кийим, басқа жеке қорғаныў қуралларын бийпул алыў ҳуқықын беретуғын жумыслар бойынша кәсип ҳәм лаўазымлар дизими.

	№

	Бөлим ҳ.т.б.
	Кәсип ҳәм лаўазымлар аты
	Берилиўи керек болған Арнаўлы кийим-кеншек, арнаўлы аяк-кийим, басқа жеке қорғаныў қураллары түрлери
	Ай есабында берилиў нормасы

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


Жәмәәтлик шәртнамасына 32-қосымша

Дәслепки тәризде ҳәм соңғылығында ўақты-ўақты менен медицианлық көриктен өтиўи шөлкемлестирилетуғын кәсип ҳәм лаўазымлар дизими.

	№
	Кәсип ҳәм лаўазымлар
	Медицианлық көриктен өтиў мүддети

	1
	2
	3

	1.
	
	

	2.
	
	

	3.
	
	


МАЗМУНЫ 

	№
	Бөлимлер
	Бет

	I.
	УЛЫЎМА ҚАҒЫЙДАЛАР
	

	II.
	ИСЛЕП ШЫҒАРЫЎ ҲӘМ ЭКОНОМИКАЛЫҚ ХЫЗМЕТИ
	

	III.
	МИЙНЕТ ШӘРТНАМАСЫ.   БӘНТЛИК КЕПИЛЛИКЛЕРИ
	

	IV.
	ЖУМЫС ЎАҚТЫ ҲӘМ ДЕМ АЛЫС ЎАҚТЫ
	

	V.
	МИЙНЕТКЕ ҲАҚЫ ТӨЛЕЎ. КЕПИЛЛИКЛИ ТӨЛЕМЛЕР ҲӘМ КОМПЕНСАЦИЯЛЫҚ ТӨЛЕМЛЕР
	

	VI.
	МИЙНЕТ ТӘРТИБИ
	

	VII.
	МИЙНЕТ ШӘРТНАМАСЫ ТӘРЕПЛЕРИНИҢ МАТЕРИАЛЛЫҚ
ЖУЎАПКЕРШИЛИГИ
	

	VIII.
	МИЙНЕТТИ ҚОРҒАЎ
	

	IX.
	СОЦИАЛЛЫҚ ҚАМСЫЗЛАНДЫРЫЎ. СОЦИАЛЛЫҚ ЖЕҢИЛЛИК ҲӘМ
КЕПИЛЛИКЛЕР 
	

	Х.
	РУЎХЫЙ-АҒАРТЫЎШЫЛЫҚ, ДЕНЕ ТӘРБИЯЫ  ХӘМ СПОРТ-САЛАМАТЛАСТЫРЫЎ ЖУМЫСЛАРЫ
	

	XI.
	ҲАЯЛЛАР МИЙНЕТИН ТӘРТИПКЕ САЛЫЎ. ҲАЯЛЛАР ҲӘМ ШАҢАРАҚЛЫҚ ЎАЗЫЙПАЛАРДЫ ОРЫНЛАЎ МЕНЕН БӘНТ ШАХСЛАРҒА БЕРИЛЕТУҒЫН ҚОСЫМША ЖЕҢИЛЛИКЛЕР ҲӘМ КЕПИЛЛИКЛЕР
	

	XII.
	ЖАСЛАР УШЫН ҚОСЫМША ЖЕҢИЛЛИКЛЕР ҲӘМ КЕПИЛЛИКЛЕР
	

	XIII.
	МИЙНЕТ ТАРТЫСЛАРЫН ШЕШИЎ
	

	XIV.
	СОЦИАЛЛЫҚ ШЕРИКЛИК. КӘСИПЛИК АЎҚАМЫ ХЫЗМЕТИНИҢ
КЕПИЛЛИКЛЕРИНЕ ӘМЕЛ ЕТИЛИЎИ
	

	ХV.
	ЖӘМӘӘТЛИК ШӘРТНАМАСЫНЫҢ ОРЫНЛАНЫЎЫН ҚАДАҒАЛАЎ
	

	XVI.
	ЖӘМӘӘТЛИК ШӘРТНАМА МИННЕТЛЕМЕЛЕРИНИҢ БУЗЫЛЫЎЫ ЯКИ ОЛАРДЫ ОРЫНЛАМАҒАНЛЫҚ УШЫН ЖУЎАПКЕРШИЛИК
	

	
	ЖӘМӘӘТЛИК  ШӘРТНАМАСЫНА УСЫНЫЛАТУҒЫН
 ҚОСЫМШАЛАРДЫҢ ДИЗИМИ
	


Жәмәәтлик шәртнаманың макети әмелдеги жәмәәтлик шәртнамалар анализлерин есапқа алған ҳалда ислеп шығылған ҳәм мийнет нызамшылығының 2022-жыл 31-декабрине шекем болған өзгерислерге муўапықластырылған.

Макет тексти үлги мазмунға ийе. Соның менен бирге мийнет ҳаққындағы нызамлар ҳәм басқа норматив ҳүжжетлерде тиккелей көрсетпе берилген норматив ҳалатлар қызыл шрифтлер менен келтирилген ҳәм жәмәәтлик шартнамасына киргизилиўи лазым. Жәмәәтлик шәртнаманы қабыл етиў процесинде усы жәмәәтлик шәртнама текстинде усынылған мийнет ҳаққындағы нызамлар ҳәм басқа нормативлик ҳүжжетлер  мазмунын айрықша қосымшада көрсетип бериў усыныс етиледи.
Мәмлекетлик бюджет есабынан қаржыландырылатуғын шөлкемлер ҳәм мәкемелердиң жәмәәтлик шәртнамалар жойбарларын қабыл етиўден алдын тийисли қаржы органлары менен келисип алыў усыныс етиледи.

